
El 22 de julio de 2002, los representantes de las 

organizaciones políticas, religiosas, del Gobierno y de 

la sociedad civil firmaron el compromiso de trabajar, 

todos, para conseguir el bienestar y desarrollo del 

país. Este compromiso es el Acuerdo Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

Do’edn wandik o’ë:

Inë möta’ënë beromba

Wamänmändik’eri omëi ïn beromba embakä’ë o’ë washipota 
wamänmändik’a inicialta, cuatro, cinco nëökte wapa. Kenäpo 
berombayo  emändoya o’ë oro’a katepi okikanïng kännöpoeyäpo.
Ïn beromba embakä’ë ö’ënïng ochapak, änën, wamboanda önkikanïng, 
washipo’a bakkawewe kä’ëpo, wata tombirawianda, kënpachi 
kanöpöeyapo nöng nöng’a mëyopi  harakbut önmäenïng.
Kenäpo “Dirección General de Educación Básica Alternativa, 
Intercultural Bilingüe y de Servicios Educativos en el Ámbito Rural-
DIGEIBIRA”, wamänmändik’eri’a ëntakate  beromba ombaka’e ayate 
wapa regiones omäenïng, nöng harakbutte wapanöng. 
Ïn emändoya ö’ënïng yachawaipo yamänäpakpo amänmändik’atei 8 
wanöpünwa o’ëpo, keyä omäe ön wamba’a. Kën ö’ënïng kënpa yaka 
awe iëi, ön chön yanöpöëpo nöngpanda kandik i’ënë.  
DIGEIBIRA MINEDU.

Wata yambo’a kënta
yamändoya önën 

wandik.

Do’edn wandik o’ë:

1 Dumbayo 
omändayapo 
omämïnïkanïng

Do’edn wandik o’ë:

Yambedn’a emïnërunda omäenïng.

Orednbayo o’ëikanïng emïnërunda

Wamänmändik’erita e’nïngka 
Washipota amänä kënmämbo’e änkumërënpo, kënta chiwia ambatoka “emändä’ë’a” 
wapiokte amänä nöngda nöngda e’mïnëru omäenïng dumbayo, kënta amänä: Dumbayo 
iwa’ei amändä’ë’äpo kotchi, kënta, wara, pamä, katepi emïnërunda omäenïng.

Kën ewandikpa wamänmändikkeriedn tanöhyo batundik o’ë watagnpote itoëpo.

Kënta yamänä kën o’ë yän’a:

Ön opeikanë, kënpachi hö’ä,

imboyognpo sïndakhei iëkai,

wasimön iëpo wambura iëikai.

•	 		 ¿Kate ië?

			   Aroi

Kupe’et iëi biign eweanda,

	 ¿Söhëinda iëikai, urianda mënmïnïkanë?

•	 		 ¿Kate ië?

			   Kotsi

Wëëtda iëikai daheinda,

ön emïnte 

Imbakiktawit ikai. 

•	 		 ¿Kate ië?

			   Wandei

Kënta washipo’a önbachapak ayanda o’ëikanïng dumbayo wamämïn.

Do’edn wandik o’ë:

Yambachawaipo yamämbedn’a ayanda towandik ö’ënïng kotsi akatuyapo.

Kotsi mömända ë’ä

Wamänmändik’erita e’nïngka.
Ambato’örok kurute känmämbo’ëpo ayanda öwëi o’mäëning, kënta amänä.

•	 	¿Pa mönöpüe kën o’wayendik? 

Kënta amänä ambawadn, mömbachapak  Kodndapiri toto‛mëi.

Harakbut anën dumbayo önwatui kodndapiri akatuapo watu’ere, kënte e’mbakoretute 
dagnte önpëëtui toto ewit, o’mänäpo. 

•	 	¿Be’a kogndapiri betakatuate? 

•	 	¿Be’a do’edn aipo betatowa? 

•	 	¿Inda mëntawatu o’uyate? 

Kën harakbut önmämëpukkepo kodndapiri o’nöntogn unpo inda o’mbakekpo önmämön 
uyate, kënpa o’ëtui kenäpo kodndapirita toto’mëi o’ë ön’ïka.

Washipo ombachapak, kënta yamänä.

•	 	¿Kateta o’waa? 

•	 	¿Öwäi watä’ëri yätöët? 

•	 	¿Be’a bokye toto e’wikte? 

•	 	¿Nöngda katenda mända’ëandik’ä’ë?

Washipo öna nöngda nöngda ö’ënïng wamämïng, wamända’ea

Yamändoya washipo’a ön’anïng, kënta yamänä.

•	 	¿Kate towandik ä’ë kotsi akatuapo? 

Kënta washipo ön‛äpo ayando towandik ö’ënïng, kënta yamänboya.

Do’edn wandik o’ë:

Yambakchika’äpo achimbet’a kotsi emboyogn, kotsi boyognwedn.

Kotsi boyognwedn, kotsi emboyognde

Wamänmändik’erita enïngka.
Yamänïngtowa kotsi boyognwedn, kotsi emboyognde.

Yamänä änkupopakke bottate, kënta ambayok kotsi boyognwe nöngta emboyognde, 
kënta amänä änkudnda’ah kotsi emboyogn, kënta amänä nöngda nöngda.

Kënta yamänä yambawadn.

Kënta yamänä :

•	 	¿Kate oka? 

•	 	¿Katenda ä’ë? 

•	 	¿Mënpa andayaïka? 

•	 	¿Mënpa nöpoendik ä’ë emboyogn o’ë? 

•	 	¿Mönïng a‛eïka boyognwe? 

Mäsipota yamänä kotsi emboyogn nöngyo nöngyo kambayue, kënpachi wata 
boyognwedn.

Kënta yamänä.

•	 	¿Mënpa oka? 

•	 	¿Kate omänöpüe? 

•	 	¿Mënpa nöngpanda paya pakkiandik ä’ë?

Do’edn wandik o’ë:

Yambachawaipo yachokwik wandak aipo.

Hotda ombapenë wandak aipo

Wamänmändik’erita enïngka. 
Wakkuro ambachapak tamba wato’eri’ere.

Washipota yambatowa’ëtu tambayo.

Kënta washipota yamänä ayanda kënchawaye embatukke ö’ënïng tambayo 

Kënta yamänä:

•	 	¿Kate bochawai? 

•	 	¿Kate kandik ä’ë kenëre? 

•	 	¿Bapewe e’ë mënpa endik o’ë?

Kënta ambatokoretu wamändoyahakyo.

Kënta ambayokke emämboya, täi, apoare, tare, aroi, nöngda emämboya aipo dakwe 
(chatarra). Kënta amänä yambachimbetta wata wandak aipo-wata dakwe aipo 6 
berombatonëte.

Kënta ombachapo washipo’a ombachapak.

Do’edn wandik o’ë:

18 Yambachawaipo yamämbet’a wäräwë.

Mönka warawë

Wamänmändik’erita e’nïngka. 
Chiwi’a ambatoka washipota ambachimbetta wanëkyo emämboya. Hoh, wara, kotsi, tare.

Kënta hoh’a kemba’e waratayonda kembatopokkiäpo.

Kënta yamänä.

•	 	¿Kate chiwi’a oka? 

•	 	¿Kateta yöngda ambaya hoh’a? 

•	 	¿Kachapo? 

•	 ¿Mëyo akerikïka? 

•	 ¿Mënpa bopak’ïka wara? 

•	 ¿Kate kandik ä’ë warä’ere? 

•	 ¿Warawë ekatambopak?

Känkupopakkëpo bottate: warawë känke washipo’a.

Önä yambachawaya kënpakandik o’ë amänä.

Kënta yanökto’äpo, set hön’ere änkapo änmämäi.

Kënta washipota ambachapak önkanïng warawë.

Do’edn wandik o’ë:

Yakchika’äpo yambachimbet’a wakusön kotsimëiyo.

Hotda wakusön

Wamänmändik’erita e’nïngka.
Washipo ambatoorok kurute kotsi achawayapo
Kënta yamänä:

•	 	¿Kate ä’ëïka kotsimëiyo? ¿Mënpa eperu ä’ë? 

•	 	¿Be’a anïng’ekkïka? 

•	 	¿Be’a yanïng’ïka sognkoi kachakapo kotsimëiyo kakudn’apo? 

•	 	¿Mënpa ännïng’ïka?

Kënta öntechi ambakudn wamändoya hakyo.
Kënta yamänä: kën o’ë ya’a.
Kotsimëiyo iëïkai.
Hotda iëi siwanda.
Kusik iëikai.
Mënmäyakpo, mëndopöepo.
Mënpikanë.

•	 	¿Kate ië?

		  Wakusön
Kënta amänä:

•	 	¿Kateta ochapak? ¿Mëyo akerekïka? 

•	 	¿Mënök önkandik ä’ë? ¿Be’a änkïka? 

•	 	¿Mënpa epetambopakïka?

Kënta berombatönëte kotsi emboa ambayok  washipota, kënpachi nöngda emämboya 
wakusön, kotsinda.
Kënta yamänä ambachimbetta kën kotsiyo, kën emämboya ö’ënïng. Wakusön wamëiyo, 
kotsi wänkupayo.
Kënta washipo ombachapak ombakaënïng kënte.

wakusön = shiropo

Do’edn wandik o’ë:

Yamämbedn’a biign kotsipi’ere önkandik ö’ënïng.

Kotsipi mömbaka’e

Wamänmändik’erita enïngka. 
Wänkuro yambachapak tönë bokerek’ere washipota kën mänmändik’äpo.

Washipota yamänä pïyä wakeri ochakapo dakkanda änmäechi, yänchawayatei 
anöpünwapo.

Kënta washipo’a önäka pïyä wakerita, kën pïyä wakeri omänmändik’a, kënpa pïyä önkïka 
omänä.

Kënta yamänä:

•	 	¿Kate bochawai? 

•	 	¿Kate waka ä’ë pïyä? 

•	 	¿Nöngchi pïyä’ere ayanda öhpai yänwek’ïka? 

•	 	¿Be’a pïyä ambakä’ëïka? 

•	 	¿Mënpa kandik mömä’e kotsipi?

Kënta kotsipi ombatoka, pïyä wakeria omänmändik’a

Ayanda ënkandete yamänä: 

•	 	¿Kate oka? 

•	 	¿Dakka ä’ë? 

•	 	¿Mënpakawe ä’ë? 

•	 	¿Mënpa boka? 

•	 	¿Kate wä’ëk yä’ë? 

•	 	¿Be wata ä’ë?

•	 	¿Kën pïyä’ere be’a yambawekkïka?

Do’edn wandik o’ë:

Yamämbedn’a ayanda toendik ö’ënïng kotsiwë waka.

Kotsiwë mömbaka’e

Wamänmändik’erita enïngka.
Wakkuro yambachapak washipo’edn näng’ere washipota kamänmändik’äpo kotsiwë eka.

Wasipoa nängta on’aka.

Kënta yamänä näng ochak’ate orota amänmändik’äpo kotsiwë eka, dakkanda änmäechi, 
änpeepo, yänchawayapo kën okaponïng.

Kënta yamänä:

•	 ¿Kate toendik ä’ë kotsiwë akapo? 

Kën washipo önä ayanda toendik ö’ënïng kotsiwë akapo (wasognpa, wakto‛a, wei, bape, 
sek höng).

Ayanda önkandepo önmämäi kotsiwë.

Kënta nängta dakichi önönä.

Do’edn wandik o’ë:

Kemë yambo’a e’chindeindei yatawapo, kënta wakidn’ere yachimbet’a.

Ombapikanïng katenda öhpai dumberi

Wamänmändik’erita enïngka.
Washipota amänä: Kën o’ë yän’a.

Boronda iëi.

Kotsi ipeïkai.

Sikyo iwä’ëpo, mësere imïng’ïkai.

•	 	¿Kate ië?

		  Kemë

Kënta yamänä:

•	 	¿Kateta owaa?

•	 	¿Kate nöngda amä’e dumbayo?.

Kënta washipo’a wandik wandik önä dumberi öhpaita önwaapo.

Kënta yambayokke öhpai emämboya, kënta yamänä kënto’e kën ewapakpa. Kënta 
yamänä yänwa’a, kënta (önën wandik owä’ëïkanïng, ombapeïkanïng o’aikanïng).

Do’edn wandik o’ë:

Yambachawaipo yachokwik bawita, apänëta yamämbedn’a. 

Apänë bawi’ere

Wamänmändik’erita enïngka 
Washipota chiwi’a yambatoka “apanë bawi’ere”

Apänë’a ambä’eäpo kemänke bawita, kënta bawi’a kekbatukke ënkumërëng nöpote.

Kënta amänä:

•	 	¿Mëya akkunöngka bawi’a?

•	 	¿Kachapo kudnwe ä’ë apanë ekumërëngkayo? 

Kënta yamänä nöngda nöngda.

Kënta yamänä, widn’a änkumërëngkapo bawita omboa nöpoyo, kënta apänëta kurupën.

Kënta amänä:

•	 	¿Mëyo ä’ë apanë?

•	 	¿Mëyo ä’ë bawi? 

Kënnöpo’ëpo hadntoyo, kurute.

Wakka’ate kembakä’ë.

Do’edn wandik o’ë:

Apänë bawi’ere

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mönbawadn mönbachapakyapo ayanda önöpöenïng okadn 
wamënïng, kënta yambayok kënën beromba känchawayepo önkodnwamënïng 
ömbayuapo folderyo, yamändoya washipo’a mönänïng ayanda önkodn 
wamëtenïng. 

Kënta yamän’a: 

•	 	¿Bokamënïng mënäta urunda ä’ë? 

•	 	¿Kachapo?

F000073 Interiores Inicial 4 Harakbut.indd   30F000073 Interiores Inicial 4 Harakbut.indd   30 4/11/20   18:024/11/20   18:02



31

Do’edn wandik o’ë:

2 Pïyä’a  
emächöngka 
mönnöpüe

Do’edn wandik o’ë:

Yakchika’äpo yambachimbet’a bokerek’a, wettönë’a önkikanïng ön kate 
i’etnïn.

Be’a yamächöngkïka

Wamänmändik’erita enïngka.
Yambachapak washipo’ere kate yänkiketnïng önën apagn önën näng.

Kënte washipo’a o’mbatandik’a kën yänkiketnïng, önën apagn önën näng.

Kënte berombatönëte yambachimbet’a  emämboya  ö’ënïng näng, apagn okikanïng.

Kënte yamän’a:

•	 	¿Kate yaka kën wettönë? 

•	 	¿Kate yaka kën bokerek? 

•	 	¿Be’a yamächöngkïka?

Washipota yamän’a kënkupopakke wata bokerek, wata wettönë; kënte berombatönë 
yambayok emämboyande önkikanïng bokerek, wettönë nöng.

Wettönë’a kënchokwik’e kën ewakïka, bokerek, kënpachi.

Kënte washipo’a ombachapak’äpo kën önkanïng.

Do’edn wandik o’ë:

Yambedn’a e’mämboya ö’ënïng puugn, nëökpo.

Mënök  yänmächöngkïka

Wamänmändik’erita enïngka.
Washipota yambayokke öhpai emämboya, kënte kën o’ë kän’e.

Kënte kënkupopak’e konïng öhpai emämboya ewatoyea.

Kënte yamänä: 

•	 	¿Mëyä aïka öhpai? 

•	 	¿Ayanda kutawëyo amäika? 

•	 	¿Ayanda  barakyo amäika?

Washipota yamän’a  känkupopak’e kutawëyo waeri, barakyo waeri, okah’et, wäwëyö 
waeri.

Washipota amän’a: 

•	 	¿Ayanda öhpai sikyo yambawaïka? 

•	 	¿Ayanda öhpai wamënüe yambawaïka?

Amämbet’a berombatönë, kënte yamämbet’a emboa ñökpo puugn’ere.

Kënte washipo’a kënbachimbet’e öhpai sikyo wawaeri puugn ö’ënïng kënte.

Kënpachi känke öhpai wamënöe wawaeri ñökpo ö’ënïng kënte.

Do’edn wandik o’ë:

F000073 Interiores Inicial 4 Harakbut.indd   37F000073 Interiores Inicial 4 Harakbut.indd   37 4/11/20   18:034/11/20   18:03



38
 Yamämbedn’a öhpai omä’ënïng.

Mëya omächöngkïka

Wamänmändik’erita enïngka. 
Washipota  yamänä yambawadn, kënte amämbachapak “wamächöngkeri”.

Änën oïkamëte harakbutshipo wawignda, washipo’edn’anda owektui budn, wayorokeri 
sowe nökïrëng’ere, kën bokerek oendepo kate inïng öhpai otochaktikamëte: sowe, pärön,  
sirokwedn, kemë, mökas, kateinïng oaraktikamëte.

Mönïng’inïng öhpai pewe oetikamëte, kate kupi, wawignwë iheipot’apo. Wambokerektönë 
oendepo  owektui sowe, kën oupak’önpo otapoke’atui ambokeyapo, kën omëpuk’önpo 
önöpüetui, öhpai ihpudnwanök mëmboke’a ïnë sowe’a, këntanda kate tochakwe 
o’ëtikamë dumbayo emächöngkanda.

Yambachapakdepo washipomëita yamänä: 

•	 	¿Beta pi ochapakña? ¿Kate öhpai akikamëte?

•	 	¿Kateapo wawign yaikamëte? ¿Kateapo wawignwë ayawuyate? 

•	 	¿Pendik pa yä’ë oro’a öhpai ewek? ¿Kachapo?

Washipota  ambayoke kate öhpai’inïng emämboya berombate känchawayepo kën 
känmätoëpo.

Yamänä: 

•	 	¿Kate öhpai urundanda mönïng’e? 

Kën washipota yamänä käntandik’ëä mënpa öhpai yaika, mënpa yakïka.

Yambachapakdepo aya, yamändoya berombatönëte, washipo’a mönäponïng konïng 
oïka öhpai.

Wamänmändik’eri’a omänä: 

•	 	¿Katepi kandik o’ë wawign ä’ëyapo?

Yambachawaipo yamämbedn’a hak bidnte omä’ënïng. 

Omächöngkäpo öhpai 

Wamänmändik’erita enïngka. 
Yamämbachiapak mëya yänmächöngkïka öhpai, kënte yamän’a: ¿Mëya 
önmächöngkïka?

•	 	¿Pa bidnte yänwika amächöngkapo? 

•	 	¿Kate än’arak’ïka? 

•	 	¿Be awaika amächönkapo? 

•	 	¿Pa ambayokïka öhpai än’arakpo? 

•	 	¿Wamboanda be’a kemë arakmë?

Washipo’a ön’anïng berombatönëte amänïng boa wamächöngkeri’edn hak, kemë o’arak 
mëtenïng’ere.

Kënta amän’a: 

•	 	¿Beta ambayokmët öhpai? 

Amämboya hak beta öhpai awayamëtnïng.

Kënte amän’a änchiwikidn’a  hak weite owadnnïng, kënpachi änchiwikidn amän’a hak 
owadnnïng ïntenda.

Ayanda washipo’a, kënpachi kandik ön’e.

F000073 Interiores Inicial 4 Harakbut.indd   40F000073 Interiores Inicial 4 Harakbut.indd   40 4/11/20   18:034/11/20   18:03



41

Do’edn wandik o’ë:

F000073 Interiores Inicial 4 Harakbut.indd   41F000073 Interiores Inicial 4 Harakbut.indd   41 4/11/20   18:034/11/20   18:03



42
Yachiwikidnpo yamämbedn’a wäën ochönpeikanïng.

Ombapeikanïng oredn aipo

Wamänmändik’erita enïngka. 
Wakkuru yamänä washipota yäntochak’a katepi aipo ewei wambape wamänmändik’a 
hakyo.

Yamänä washipota mönnöpöe emächinöa:

Do’edn aipo

Do’edn aipo, do’edn aipo,

dakda o’ë, dakda o’ë,

bapewe  e’ënäyo bapewe e’ënäyo,

kerekwe’apoi, kerekwe’apoi.

Yamänä  washipota:

•	 	¿Kateta ochia? 

•	 	¿Mënpa endik o’ë bapewe e’ënäyo? 

•	 	¿Kate aipo bapendik o’ë? ¿Kachapo? 

•	 	¿Kate’ere pendik’ä’ë  tare? 

•	 	¿Pa bapendik o’ë öhpaiyonda? 

•	 	¿Be’a amäwei’ïka? 

•	 	¿Mënpa nöng ikapo bapendik o’ë?

Yambachapak washipota aya aipo bapendik ö’ënïng dak’ä’ëyapo, akerek’iapo inda, 
ipepo wäën: kemë, mökas, budn, parön, toka, sowe, sirokwedn, kayare, tamët, mäkïng, 
chukkupi, ayanda biign. Kën chönpendik o’ë tare, aroi, ta’i, apokawign utuh, sore, wire.

Kënta yambakyoa aroimba sorokduite, kënte aipo amäntogn kën washipo’a kambapepo.

•	 	¿Pa dak aipo yä’ë?

Yamämbedn’a pewendik ö’ënïng wamächöngkeri ayaweyapo.

Mönöpöe daka wamächöngkeri ä’ëapo

Wamänmändik’erita enïngka. 
Yamämbachiapak washipota wamächöngkerita yänwa’äpo.
Kënte amän’a: 	

•	 	¿Be’a yamächöngkïka? 

•	 	¿Kate ere yänmächöngkïka? 

•	 	¿Tönëyonda yänmächöngkïka? 

•	 	¿Mënpa washipo’a mächöngkandik ä’ë? 

•	 	¿Mënpa embahekketa bopak?

Kënte kurute ambatohorok washipota apore kënhekkeapo.
Washipota ambayok pïyä kumë’ere, kënta amän’a:

•	 	¿Be’a ä’ëk’adnkapo?, ¿be’a wawignda ä’ët? 

•	 	¿Be’a yachimön’apak?

Washipo’a önmändahdah apore önhekkepo ayanda kandik ön’e.
Kënte washipo’a önbachiapak  önbahekkenïng.
Washipota amän’a: 

•	 	¿Be’a yawek’adn? ¿Be’a achimön’änka? 

•	 	¿Kateapo achimönänët? ¿Kate kandik ä’ët chimönänwe ä’ëyapo?

Berombatönëte yambachimbet’a emämboya bokerekshipo’a peendik o‛ekën  wawignda 
wamächöngkeri wä’ë (waku, wawepa, wamïng, wamba).
Kënte yamän’a: 

•	 	¿Kate bochawai? ¿Mënpa nöng’aika opudn’ën apagn’a?

•	 	¿Kateapo waku pewendik ä’ë?

Washipota dakka män’andik o’ë wamächöngkeri kën’eäpo.

Yambakchika’äpo amämbet’a, kën ewa’epa öhpai emämboya ö’ënïng.

Öhpai omächöngkikanïng

Wamänmändik’erita enïngka.
Washipota amänmändik’a embachinö’a.

Sipïn okundä’ë (bis)

Embihte o’oroe.

Nöngda sipïn’ere (bis)

Dumbayo önbakudn’ön.

Kënte amän’a:

•	 	¿Kateta ochi’a?

•	 	¿Kate nöngda dumbayo ä’ëïka?

•	 	¿Ayanda kenënda aika?

•	 	¿Kate öhpai yamäeïka dumbayo?

Yamändoya washipo’a mön’aponïng wamändoyadnwayo, öhpayedn wandik.

Kënte yambayokke emämboya berombate ayanda öhpai oikanïng.

Kënte amän’a washipota: yambapopakkia  wata okah’et, öhpai kutaweri, öhpai barakeri.

Kënte washipo’a ombachiapak öhpai omäeikanïng, kënte yandika kën öhpai.

F000073 Interiores Inicial 4 Harakbut.indd   46F000073 Interiores Inicial 4 Harakbut.indd   46 4/11/20   18:034/11/20   18:03



47

Do’edn wandik o’ë:

F000073 Interiores Inicial 4 Harakbut.indd   47F000073 Interiores Inicial 4 Harakbut.indd   47 4/11/20   18:034/11/20   18:03



48
Yambachawaipo amämbedn’a nöngpanda öhpai ön’arak’ïkanïng.

Nöng nöng’a amächöngkapo okikanïng

Wamänmändik’erita enïngka.
Washipo’a ombachawaya beromba emämboya ö’ënïng bokerek biign önkanïng pïyä’ere.

Kënte yamän’a: 

•	 	¿Kate bochawai?

•	 	¿Kate yaka kën bokerek?

•	 	¿Kate yawekek?

•	 	¿Pa nöngpanda kandik ä’ët öhpai wa’arak?

•	 	¿Pïyä’ere yonda öhpai önkandik ä’ë?

Kënta washipota yambayok emämboya nöngpanda ikapo öhpai e’arak.

Eksïnka, wapotogn, pïyä, ekwiakka, wachiak .

Washipo’a ombachiapak kën ombachawayapo.

Kënta yamän’a:

•	 	¿Mënpa yänkïka opudn’ën apagn? 

•	 	¿Mönïngte yän’arak’ïka? 

•	 	¿Mënte kirign’ate än’arak‛ïka?

Yambachawaipo pïyä, yachipihka yanöpüepo kënä öhpai arakdik. 

Wamächöngkerita möntawadn’nïatu

Wamänmändik’erita enïngka.
Wakkuro yambachapak washipo’edn apagn’ere washipomëi‛ere watawagn’atu.

Washipota yamän’a dak’a kän’eäpo wamächöngkerita watawadn’etu.

Amän’a tönëta baakandik o’ë, kënte kënïnpe omän’aponïng wamächöngkeri’a.

Wamänchöngkeri omänbachiapak washipota katepi öhpai yänkiketnïng pïyä‛ere, omän’a 
kën pïyä‛ere, ön’ekïka, kënte omän’a nöngda nöngda.

Washipo’a ombachawaya pïyä otamäënïng wamächöngkeri’edn.

Kënte yambatokuretu wamändoya hakyo.

Kënte  amän’a: 

•	 	¿Kate mön’a wamächöngkeria?

•	 	¿Nöngchi pïyä’ere yöngda än’ekïka öhpai?

•	 	¿Katendik omäe ya’a  pïyä omäenïng?

Washipota yambayokke pïyä emämboya kenökhiepo, kënte kän’e kën waharak o’ë, 
wandik nöng kä’ë.

Do’edn wandik o’ë:

Pikwä

Shö

Aktegn’äpo achimbet’a kën, pïkwä, shö.

Bakoya  mön’ïkanïng

Wamänmändik’erita enïngka.
Yamänbachiapak washipota Chimïta yawa’äpo.

Chimï dumbayo awapo siro okhoapo owadntui kënën hakduiyo.

Kënte pïkwä owadn’atupo pïkwä o’atui. Kën chimï owatui, kënpa enätanda wakusön 
änkapo, kënte owapo oknïakpo ochawaitui aya ënkande wakusön akbakua.

Kën ën’atanda pïkwä peewe o’ëpo owuyate.

Kënte washipota yamän’a: 

•	 	¿Mëyo awatui chimï? 

•	 	¿Mënpa änkatui wakusön? 

•	 	¿Kachapo pïkwä än’atui? 

•	 	¿Kachapo chimï pë‛ëwëända pïkwäta awatui?

Kënta  berombate emämboya yambachimbet’a, katea omänïkanïng mënpapi keünyapo.

Washipo’a ombachiapak kën ewanöpüe, kënte ombaatandika, kën ewa’apa.

Yambaktegn’a bïign, kën emämboya ö’ënïng kënta achimbet’a wäwëyo.

Biign ombakka’ënë

Wamänmändik’erita enïngka. 
Kënta yamänä washipota chiwiya möngka biign wakeri, kën amächimbet’a biign 
berombate ayanda ayashipota, nöngchinda yä’ëapuet biign wakeri, kën önä yamänä: 
ayanda biign änmändopie epönyo kën biign wakeri’a ombatopokeapo ambä’ëyapo kën 
etoea näyo wa’udnte, boatondik’ienë wamänmändik’eri ewanäpa.

Yamänä: 

•	 	¿Pa urunda yä’ë  chiwiya eka?

•	 	¿Be biign akkayapo bowamë?

•	 	¿Mënpa anökkïka?

•	 	¿Be’ere wandik yä’ë akkayapo biign?

•	 	¿Kate ere yanökkïka biign?

•	 	¿Pa ewata bopak biign akkatuyapo?

Daka mäendik mömä’enëa yamänäpo, yambato’a mäwesipoyo ambatokkayapo biign, 
kën washipo’edn  näng’a mönökkurunë  biign atokkayapo.

Washipo’edn  näng’a kumö’a okka, kën biign emämbuite wakka, bokerekshipo’a 
ombaweke pïyäshipo’a, wettönëshipo’a kusognyo ombaowe’a ayanda biign.

Yamänä:

•	 	¿Mëyönpi owaña? ¿Kate bochawai?

•	 	¿Be’a biign yakka? ¿Kachapo biign amämbui?

•	 	¿Pa ayanda biign konïngyo amäe? ¿Kachapo?

•	 	¿Kate’a biign mömbaweke? ¿Kate ängka wettonëshipo?

•	 	¿Pa biign bawedn’andik o’ë botta kusönte?

•	 	¿Kachapo ombä’ëä biign wamboro, biignshipo?

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mönbawadn mönbachapakyapo ayanda önöpöenïng okadn 
wamënïng, kënta yambayok kënën beromba känchawayepo önkodn wamënïng 
önmbayuäpo folderyo, yamändoya washipo’a mön’anïng ayanda önkodn 
wamëtenïng, kënta yamän’a: 

•	 	¿Bokamënïng mënäta urunda ä’ë? 

•	 	¿Kachapo?

3 Embatukke 
mönnöpüe

Yakchika’äpo ambachimbet’a kënën yudnta.

Nöpoendik o’ë ambatukkeäpo

Wamänmändik’erita e’nïngka. 
Yambachapak washipo’ere kën yamba’aiketnïng.

Kënta yamänä:

•	 	¿Be’a yambakweika tamba? 

•	 	¿Be’a yamänwadn’ïka? 

•	 	¿Be’a Sinë yakika?

Yamämboya washipo’a mönänïng kënën wa’oa wayea yänkiketnïng.

Washipo’a ombapok achiwikidn’äpo emändoya ö’ënïng.

Kënta ombachapak washipo’a wayëa, wa’oa yänkiketnïng.

F000073 Interiores Inicial 4 Harakbut.indd   60F000073 Interiores Inicial 4 Harakbut.indd   60 4/11/20   18:034/11/20   18:03



D
o’

ed
n 

w
an

d
ik

 o
’ë

:

61

F000073 Interiores Inicial 4 Harakbut.indd   61F000073 Interiores Inicial 4 Harakbut.indd   61 4/11/20   18:044/11/20   18:04



62
Yamämbedn’a emboa ö’ënïng wambayok.

Kenök ombatukkikanïng

Wamänmändik’erita enïngka. 
Amänmändika embachinöa: 

Mënpa achimïate enöpöeta ipaki.

Mënpa yaoroket nëokpo yauyetpi.

Mënpa yaoroket nëokpo yauyetpi.

Kënta yamänä:

•	 	¿Mënpa daka mömächinöa?

•	 	¿Mënpa achimïate?

Yamänïng mämbeta ewi emboa, nëokpo e’orok,  kënta yamänä.

•	 	¿Mëmbayo bochawai nëokpo e’orok?

•	 	¿Mëmbayo bochawai ewi?  

•	 	¿Mënpa mönöpöe kate ok o’ë watateahok, wauyahot?

•	 	¿Kate ok äntukkïka?

Kënta änchiapak kate yänkiketnïng watateahok önën waöhmëi.

Washipo’a önbachapak kënën wa’oa önbatukikanïng watateahok: wanöwidnbedn,  
apokawik, taweye.

Wamänmändik’eri’a omänbachapak ayanda önbatukikanïng wambaukhok, kën washipo’a 
önbachawai ewanöpöe.

Yakye kënte okere’ïka anöpüepo, aktegn’äpo achimbet’a.

Mëya ombatukïka aikura

Wamänmändik’erita enïngka.
Tambayo yambatowa mëyowe ewä’ëyo.

Yänkumberepo kënta yamänïngbatok aipo emämboya mënpachi yännökyet’apo 
tambayo ombachawai’enïng.

Kënta yamänä: 

•	 	¿Mënpa yambakerek’ïka? 

•	 	¿Be’a yambatuïka? 

•	 	¿Mënpa chinökandik o’ë daka kambakerekepo?

Mönmächinöa:

				    Do iëi aikurashipo waiwit bekkerek’ïkanë

				    Mëkhorokikanë waiwit.

				    Kën ikerek ikai wamëi.

				    Kënta ikutamboikai.

				    Indapakpokön iëi kai.

				    Ayanda omäënë öwëishipo, öwëishipo.

Yamämbedn’a öwëishipo wakka emba otoenïng. 

Tare nöngda nöngda o’iekanïng

Wamänmändik’erita enïngka.
Washipota yambatowa’etu tambayo, kënte yamännä taremba yämba’ë’ä.

Kënta yänkoretupo wamänmändik’a hakya yamänä änpayapakkia önïng önïngyo  
taremba.

Kënta yamänä:

•	 	¿Ayanda emba önïngyo yamäe? 

•	 	¿Mëyö ä’ë wakka taremba? 

•	 	¿Mëyo ä’ë shuwign taremba? 

•	 	¿Mënpa ä’ë aroimba?

Berombatönëyo taremba önmämboya washipo’a.

Kënta önchimbetbet wakidn’ere.

F000073 Interiores Inicial 4 Harakbut.indd   66F000073 Interiores Inicial 4 Harakbut.indd   66 4/11/20   18:044/11/20   18:04



67

Do’edn wandik o’ë:

F000073 Interiores Inicial 4 Harakbut.indd   67F000073 Interiores Inicial 4 Harakbut.indd   67 4/11/20   18:044/11/20   18:04



68
Yamämbedn’a chönpendik ö’ënïng tare imbatukpo.

Kate ombapeïka tare ombatukkepo

Wamänmändik’erita enïngka. 
Washipota yämänä yanökdeadnka 

“ Boronda o’ïka, sikyo owä’eïka kotsimbayo, mësereyo.”

•	 	¿Kate ä’ë?

		  Kemë

Kënta yämänä:

•	 	¿Kateta owaa?

•	 	¿Hotda aika kemë hën? 

•	 	¿Mënpa mämä pendik ä’ë?

•	 	¿Kën amämbachimbet’a emämboya tare embatuk nöngda harakbut 	
ënmämbape? 

Kënta yamän‛a:

•	 	¿Kate yänka? 

•	 	¿Kate amämbapet?

•	 	¿Kachapoyayo? 

•	 	¿Kemë pendik ä’ët tare imbatukpo?

Kënta washipota yamänä kënchimändoye emämboyayo.

Yambachawaipo yakdea konïng opite okerek’ïka yanöpüepo.

Mënpa akerekïka öwäi

Wamänmändik’erita enïngka. 
Washipota yämänä mömbachinöa:				 

				    Do’edn öwäishipo okerekïka.

				    Wëi omäipo bueiwe ä’ëyapo.

				    Bora okerekpo.

				    Okhëipakpo ön wadn’ïka.

				    Keya imändä’ëapo imämïng’ïkai.

				    Inda akerekeapo tönë ä’ëyapo.

Ambachinöandepo kën yamän’a:

•	 	¿Kateta ochia? 

•	 	¿Mënpa akerek‛ïka öwäï? 

•	 	¿Ayanda yänkerek‛ïka wakidnte?

Kënta yambachawaya washipota, (Wakidn apik ai, tare o’ambukpo).

Kënta kurute ambato’orok kembatukepo. Kënpa okerekïka, kënnöpöe.

Kënta öntechi ambakudnpo wamändoya hakyo yänchimändoya andikadn wayapo 
kënën.

Yachokwik konïngyo ewä’ë (boronda-suwignda). 

Bopayapakkia

Wamänmändik’erita enïngka.
Kurute washipota yambato’orok, kënta chiwia ambatoka ambapayapakkeapo, wambedn 
ewahot, wettönë wata, heinda ewahot, yamänäpo nöngda nöngda.

Kënta yämänä widn kembä’ëä, ambatukudn wamändoya hakyo.

Kënta barakte yamänïng kumërënka tisä’ere bottate.

Kënpachi washipo’a bottate kënkupopakke.

Kënta yamänä, kën ekumërëng’ayo widnshipo’a anökyoepo änchikumërëng’a, nöngyo 
kënpachi yängka widn hön boro boroyo.

Kënta yamänä:

•	 	¿Kate oka?

•	 	¿Kachapo opayapakkea widn nöngda suwignda, nöngda boronda?

•	 	¿Nöngda mënpanöng kandik ä’ë?

Kënta yamänä kambakä’ë nöngda nöngda widn’ere. 

Yaktegn’äpo yachimbet’a pewendik ö’ënïng wambo tare’ere.

Wambo tare

Wamänmändik’erita enïngka. 
Kënta yamänä:

•	 	¿Kateta echapak yä’ë?

•	 	¿Mënpa bopak’ïka tare?

•	 	¿Ayanda yambatuk’ïka?

•	 	¿Mëo yambatuk‛ïka?

•	 	¿Be omëi’ere?

•	 	¿Kate kandik ä’ë wambo tare’ere?

Yachimändoya washipo’a on’anïng kën’ere pendik o’ë wambo tare pewendikchön ö’ënïng.

Kënpa kandik ö’ë:

Kemë’ën’ere mäwëyandik o’ë borombuhbanda kaë’apo hotdachön.

Sinë kandik o’ë wambo tare’ere.

Kënpa kawendik o’ë:

Wambo tare chiwe’endik o’ë.

Pewendik wakusönëre wambo tare.

Wambo tare’ere pewendik o’ë sunöng bawek’ere, wapaisik’ere, adntönëpai’ere.

Kën  o’ë ya’a.
Wambedntea iëi kurupën
wakeregnda wanöpoya
mën wei’ikanë apeyapo

 waënëre biign’ere.

¿Kate ië?... tare.

Yaktegn’äpo yachimbet’a toendik ö’ënïng Sinë akapo

Sinë boka 

Wamänmändik’erita enïngka. 
Anën mächiëngke sorok mämäsok ombapeikamëte, okiewe önëpo aipo, ayanda 
önwikamëte mämäsok atomburuäpo önën öngpo nöngchanda münëyota, kënta puugn’a 
owachakoyate münëyota, kënta onöyate: 

•	 	¿Kate imbape? 

Münëyo o’uyate imbapei do’edn aipo (puugn’a) imbapenïng aipo ewe o’ë. O’ë mämäsok, 
pewendik, doa onïngtochaki wandak aipo, kënpa onöngpo münëyota okwuyate 
onëmbayo, kënta onïngtochakuyate tare ambaro’ere, Sinë nöng ba’egn sipote, kënta 
münëyo hotda ombapuyate, kënta puugn’a onöyate, münëyota, nängta, pagnta 
yamänächi. Kën pewendik o’ë kutaweri harakbut‛a wandak aipo mönïng tochak’aponë 
tare, aroi, apik, kää, apokawign, tai. Kënta puugn’a omänïng tochakuyate aikura ayanda 
aipo o’mäënïng, kënta ombatukepo omäitakkeapo önchokkawuye mämäsok epe.

Kënta washipota amänä:

•	 	¿Kateta ochapak? ¿Kateapo mämäsok yambapeikamët?

•	 	¿Be’a aipo yamänïng tochakuyate? ¿Mënpa wamboanda yambatuket aipo?

•	 	¿Mënpa önën yambato‛edn aipo’edn aikura? ¿Mënpa Sinë ekata bopak?

Kënta washipota yamänä ïn näng’a sinë eka mönmändikaponë yamboraiye, kënta 
yamänä dakanda kënchawaye okaponïng, kënpachi yäntachi tare yäntachikapo, wëi 
anïngpokapo.

Embutuk adndete dakichi yanönäpo nängta änchimbasbastei.

Kënta washipota yamänä:

•	 	¿Mënpa dakanda bochawai? ¿Kate yaka wakkuru?

•	 	¿Mënpa kandik ä’ë? ¿Kateapo ambuk tokhoindik‛ae?

•	 	¿Mënïng‛a kerek önwadnandik ä’ë?

Yamämbedn’a tamba ewïn.

Tamba wambo ewïn

Wamänmändik’erita enïngka. 
Washipota yamämboraye daka känmäë’äpo, wambo tamba ewïngyo 
ambatowayatuäpo.

Washipota yamänä tamba ewïng daka yänchawai. Kënta yamänä:

•	 	¿Be’edn tamba yata’e?

•	 	¿Mënpa yamëimëte?

•	 	¿Mönïng yä‛ë tamba?

•	 	¿Be’a yäwïnmet?

•	 	¿Kate kandik yä‛ët tamba äwïnyäpo?

•	 	¿Kachapo daka yämëimët?

Yambatokoreatupo wamänmändika hakyo, kënta yambachapak önchawayatunïng .

Kënta yamänä:

•	 	¿Be’edn tamba ochawayatu?

•	 	¿Kate kawendik yä’ët tamba äwïnyäpö?

•	 	¿Katere windik yä’ët tamba?

Yänchimändoya katepi yatoëtnïng tamba wäwïng, berombatönëte.

Yamämboya urunda ewä’ë öntewapa, kën ikamënïng.

	 Ïnöpüënïng

Yamänä washipota mönbawadn mönbachapakyapo ayanda onöpuenïng okadn 
wamënïng, kënta yambayok kënën beromba känchawayepo önkodn wamënïng 
ombayu’äpo folderyo, yamändoya washipo’a mön’anïng ayanda önkodn 
wamëtenïng. Kënta yamän’a: 

•	 	¿Bokamënïng mënäta urunda ä’ë? 

•	 	¿Kachapo?

4 Oro ïnpa omänökkaikai

Yakchika’äpo yambachimbet’a oro’edn wamänökka’e.

Oro’edn wamänökkae

Wamänmändik’erita enïngka. 
Beromba yamänïng’apak washipota wamänökkä’ërita ewa’a. 

“Puerto Nuevoyo ayanda harakbut dakwenda omäün watui, sorön’ere, wamëa önkapo, 
ombakposetpo, önkurichipo. Kënpa ön mäünwatui, kënta ochakuyate wamänökkaeri’a, 
kënta omänöyate dümbayo omäe wata wanökkae kën o’ë. Kënpa kandik o’ë omänöyate, 
kënta ayanda wata omänökka’ëpo omämächikuyate.”

Yambachapakpo kënta yamänä:

•	 	¿Mënpa änmäün woye Puerto Nuevo’eri?

•	 	¿Be’a amänmändik’äyë emänökkae?

•	 	¿Katere mänökkäëndik ä’ë?

Kënta yambatowä‛ëto kurute känchawayepo oredn wamänökkae dumberi nöngda 
embatukke.

Kënta yamänä:

•	 	¿Ïn ö’ënïng kate wamänökkae ä’ë?

Washipo ön’apö emïndotewapa.

Yambato kureto wamändoya hakyo, kënta yamänä waöhta anönä mënpa anökhie nöngda 
wamänökkae.

Yachiwikidn kandik ö’ënïng dakwe ewe ä’ëpo.

Kachapo dakwe ömäeiket

Wamänmändik’erita e’nïngka. 
Yambachapak washipo’ere berombate nöngda nöngda dign’a e’ë emämboya o’ëkën 
yachawaipo.

Berombate washipo dign’a e’ë yamboyapo, yamänä mënpa e’ë yä’ë ïn emändoya 
o’ëken: 

•	 	¿Kate atö’ët ïn washipo?

•	 	¿Mënäpo dign’a yä’ët?

•	 	¿Mënäpo dign’a o’ïka?

•	 	¿Kate kandik ä’ët dign’a ewe ä’ëapo?

Yambachapak washipo’ere, watanda daka känchinökayapo, dakwe ewe aünwayapo.

Yauk dagn hayapa’ere anökkä’ëpo.

Bokye hayapa

Wamänmändik’erita enïngka.
Yachapak hayapata: 

Änën nöngchinda bokerek dign’a e’ë oknïatuye dagnkotyo, kënta biign wänkeri 
harakbutta önchawayatuye wäwëkumbognte boendika e’ënde, öntowoye honëmbayo. 
Waoh ochawayatupo Enëngpa ë’ëhok kusipete onöktegn’önpo otowoye, kën eta’ëok, 
otomëpukepo otowoye amïko‛edn wamänökkä’ë hakyo. Keya  önyokoye wakkanda 
wakiidn, wäwëchön wamäi kambachikyapo, kën emäyanda bachikwe ö’üye; kën 
waohmëi  öntomëpukkepo bachikwe etaëok otokoriatupo otowoye honëmbayo keya 
kambuiyapo. Wäyëä önöpikamëte emänökkä’e, kënä o’uye doa anökkä’ëpo ambachikai, 
do’edn washipota aukkatui hayapa. Hayapa onïngkapo bot’ate omäyäyë kambachikyapo. 
Wäyëä omänöyë ayätanda harakbutta öhpai ïntenda hakyo omäekën arakwe yanëchi, 
kën o’ë do’edn washipo’edn wanökirëng  owä’ëpo. Kënta  ombachikpo, dak o’ëndepo 
nöngpachi ombaoye.

Kënta yamänä: 

•	 	¿Mënpa dak bopak embachapak?

•	 	¿Kate wandik yä’ë bokerek?

•	 	¿Mëyö yänchawayoye?

•	 	¿Be’a yänchawayoye?

•	 	¿Mënëng  ä’üye?

•	 	¿Mëyo yäntowoye?, ¿kate yänyokoye?

•	 	¿Kate yakoye wäyä?

•	 	¿Wäyëä nökka’ëë e’ënäyo mënpa ä’üyët Enëngpa?

Yamänïnwa washipota achawayatuapo hayapa yamänäpo aitianda wandik o’ë, utta 
ayanda, töyäyända, waosagnyo bewik wianda.

Yachawaipo hayapata washipo’ere, kënta yachimändoya yamännä. 

Ayanda ombakumberiatupo wamändoya hakyo hayapa öwëinïng önbakä’ë beromba’ere. 

Kënä möndakkikanë onöpüepo yakdea.

¿Mënpa änmänökkaïka?

Wamänmändik’erita enïngka.
Suwignda yamänïmbachapak:

Elena Shipetiariyo o’ïka matsigenka huwetshipo o’ëpo, öndignpakpo okuchiripochön o’ëtui. 
Wäyëä otomëpukepo owatui dumbayo chisörö akatuapo, kënta otugn’äpo wäwë’ere 
o’öäpo öwëmäyäyë. Kënta Elena endignpak ombachikpo oyeriketuyate.

Washipota yamänä:

•	 	¿Kate atoüyë Elena?

•	 	¿Kate yanïngtochakoye wäyë?

•	 	¿Mënpa anïngkoye?

•	 	¿Mënpa onökkïka wakhën embakuta wamänökka’ere?

Yambachimändoya ayäntanda  wamänökkä’ë  washipo’a  mönänëkën.

Daka yambachawaipo emändoya o’ëkën washipo’ere, kënta yamänä ïnpa kandik o’ë 
amänökkä’ëäpo. Wakmäi, wakbetbet’a waksïwïachön.

F000073 Interiores Inicial 4 Harakbut.indd   90F000073 Interiores Inicial 4 Harakbut.indd   90 4/11/20   18:054/11/20   18:05



91

Do’edn wandik o’ë:

F000073 Interiores Inicial 4 Harakbut.indd   91F000073 Interiores Inicial 4 Harakbut.indd   91 4/11/20   18:054/11/20   18:05



92
Yamämbedn’a toendik ö’ënïng dakwe ewe aeyapo.

Imbakoyoi dakwe ewe ä’ëyapo

Wamänmändik’erita enïngka. 
Yambachinöa imbapikoyoi’äpo.

Mömbachapak embakoyote, ayanda wasöchön.

Mömbachinöa wakkaate.

Kënta möörok daka ambakoyoyapo boapakpo ïnpa eka dak o’ë, dak amäë’äpo.

•	 	¿Daka bapihkoyo’e e’ënäyo mënpa endik o’ë?

•	 	¿Kachapo oredn wambapi, eregn, toendik o’ë?

•	 	¿Mënpa bapikoyondik o’ë?

Yamämbedn’a wakkumboe.

wakkumboe = hiri

sapi= mändaripi

Wakkumboe’we mönmäi söpite wapa.

Wamänmändik’erita enïngka.
Kën o’ë wa’a yamboya berombate: 

Do’edn wasindak’ere önkïka botta yudnta, do’edn mïmï‛ere ön’ärak’ïka mändaripi o’ëkën 
do’edn wamïnyo, kënta do’edn öwëi’ere ombakaïka kutape.

•	 	¿Kate ië?

		  Wakumboe

Wakumboe yachapak washipo’ere, kënta yamänä:

•	 	¿Kate waka ä’ë?

Mënpa bochawaika kën öwëi anënta nöngchitepi mënpa mömäimë.

Yamänä washipota mönbawatu achawaiyapo wakumboeta ïntenda embatuk’e o’ë keo, 
kënta  ënkumërëng’a yänchimbo achawaipo achimändoyapo wakumboe öwëita.

Aktegnpo yaka nöngchinda waosagn ambachawayapo amänääpo ïnpa önkïka 
wakumboe wakwë. Yamänä washipota önmäïka watönë daka inöpepo enïngkate.

Akoriatupa wamändoyahakyo yamänä.

•	 	¿Mënpa daka o’ëï mönöpe? 

•	 	¿Mönïng ä’ë wakumboe öwëï? 

•	 	¿Mëya yänkïka wakumboe wakwë? 

•	 	¿Kate waka ä’ë?

Nöngpachi ya’a kate ä’ë, yamänäpo washipota, kënta yamänä ïn o’ë wamändika, 
echimändoya, emänboyachön.

Yaktegn’äpo yambachimbet’a akpöngpöng.

Kañä akpöngpöngte mömänökkä’e

Wamänmändik’erita enïngka. 
Dak washipo yamäët kënta wakkuru yambachapakpo, kënta yämänä:

•	 	¿Be’a mönöka’ïka dign’ä e’ëte?

Yambachawayapo botta beromba emämboya, nöngchinda  wambaktokoyeri, kënta 
yamänä be‛a ä’ë.

•	 	¿Kate yambak ä’ët?

Kënta yambakupopakyapo wamba’a, yambayokkiapo wambaktokoi’ëri  wamänökka’eri 
ö’ënïng: ayanda önkupopakenïng öntöyapo nöngchinda dign’a  e’ë sörönä 
wambaktokoyeria wamänökkä’ëriachön omänäpö’e ïnpa nökkä’ëndik  o’ë.

Yambayokke beromba embaktegntegn’a wamändoyapi’ere ayanda  ewakupopakta, 
kënta yamämboya ambachikyapo wakmäi ya’äpo mënën ate mäindik ä’ë. Sörönnä 
dign’a e’ë e’ënäyö bachawayandik o’ë beromba mënën ate mäindik  o’ë  iapo 
wambaktokoyeria wamänökkä’ëria enïngmändoya eta’ëok.

Yamänä washipota ka’äpo mëndign’a ëyä yatöë wakkanda könïng apochön wanökkä’ë.

Yamämboya önën hak.

Be’a mönökkïka dign’a e’ete

Wamänmändik’erita enïngka. 
Wamändoyahakyo washipo’edn pagnta yanïngwapo kamänmändike eka wakmäi  
mëpomba. 

Washipo’a daka önnïnpia ïnpa önkika e’ate wakmäï ikapo mëpomba.

Washipo’a önbakä’ë wakmäï okpönpön‛ere mëpomba.

Washipo’edn pagn’a ta’ak ömbet’a, washipo’a  wëï öntochakapo önchiwaroa kusomöte, 
kënta pagn’a omänä ïnpa nökkä’ëndik o’ë dign’a ë’ëte.

Kënta mänändik o’ë: 

•	 ¿Wakmäi mëpomba mënpa uuka dakka‛a ayate?

•	 ¿Mënpa kandik yä’ë wamänökkä’e mëpomba?

•	 ¿Mënpa dakka mönöpüe?

•	 ¿Mënpa bochawaika mëpomba?

Orednba

Wamänmändik’erita eningka.
Washipota yambatowä’ëtu kenënbayo kambamboe’äpo.

Yamänä kënchawaye hak omäenïng, dakka känmämboe. 

Kënta yambatokoretupo wamändoyahakyo, yamänä:

•	 	¿Kate bochawai?

•	 	¿Mëyön hak yambawadn?

•	 	¿Mëyo yanduiwadn wapoyakaiye?

•	 	¿Mëyo ä’ë oredn wamändoyahak, primaria’edn?

Kënta yamämboya ayanda önchawayetnïng.

Washipo kän’ë keyo beta’ënë do’edn hak, ayanda kän’ë. 

Kënta yamänä: 

•	 	¿Käntendik ä’ë orednba? 

•	 	¿Mënpa kënpanda omboa orednba?

Yamämbedn’a onëmba.

Yachimbetbet’a kën banderayo beromba wambedn’ere.

Doedn dari simbolos

Wamänmändik’erita enïngka.
Yambachapak washipo’ere önën cumpleaño mënök ataika.

Kënta amänä:

•	 	¿Orednba mënöt atayapo anivesario?

•	 	¿Oredn dari mënök ä’ïka aniversario?

•	 	¿Kate wandik ä’ë oredn dari?

Kënta washipo’a kënpupopakke bapate, wakkuro kä’ë bandera peruana, kënta nöngda 
kä’ë escudo peruano, nöngda himno nacional.

Kënta ambayokke berombatönë nöngchi nöngchi ekupopakketa, símbolos patria’edn 
emämboya, kënta yamänä yamämbedn’a.

Kënta ambachinöa himno nacional ayanda, ambachimbeta.

Kënta washipo ombakä’e banderashipo berombashipo lustrete.

Yakyë mapayo önën región, kënta yamämbedn’a .

Oredn endarichimboa

Wamänmändik’erita enïngka 
Washipota yamänmändikka emächinö’a “Do‛edn Perú”

Kënta yamänä. 

•	 ¿Mënpa urunda ä’ë kën ombachinöanïng? 

•	 ¿Oro mëyeri o’ë? 

•	 ¿Ayanda omäët peruano?

•	 ¿Ketendik ä’ët oro’edn dari?

•	 ¿Mënpa bokye oro’edn mapa Perú’edn?

Kënta mapa Perú’edn yambachawaya, kënta yambachapak washipo’eta, kën o’ë 
yamänä departamentos, kënta yamänä ¿Mëyo ä’ët oredn departamento Madre de Dios? 
Kënta yamänä iyo betä’ënë do’edn dari.  

Kënta yambayokke beromba mapa Perú’edn emämboya kenökyepo kambabedn’äpo 
önën dari’ ön ambatakachi.

Yamämboya urunda ewä’ë öntewapa, ikamënïng.

Ïnöpüënïng

Yamänä washipota mömbawadn mömbachapakyapo ayanda onöpöenïng  
okadn wamënïng, kënta yambayok kënën beromba känchawayepo önkodn 
wamënïng ombayuapo folderyo, yamändoya washipo’a mönanïng ayanda 
önkodn wamëtenïng, kënta yamän’a:

•	 	¿Bokamënïng mënäta urunda ä’ë?

•	 	¿Kachapo?

5 Biignta mönöngka

Yamämbedn’a kën emämboya ö’ënïng pïkwä, sopi’ere.

Mönïkanïng daka biign wänka

Wamänmändik’erita enïngka. 
Yamänä kën o’ë ya’a:

Okahek iëi, botha itoei,

nöngchi dakwata,

nöngda dakwe wapa,

wihbednda iëi.

•	 	¿Kate ië?

		  Pïkwä

Kënta yamänä:

•	 	¿Kateta o’waa? ¿Mënpa yaika?

•	 	¿Mënpa yaika kate bawe kä’ëäpo?

Kënta washipota amänä: pïkwäta änhatandika o’ikanïng.

Kënta amänä: 

	 ¿Nöngda kate amänïng’ïka kumö ekate biign wakka?

Kënta washipo önwaa sopita.

Kënta ambachimbetta sopi, pïkwä’ere emboa.

Kënta yamänä:

•	 	¿Yänchawai kate ä’ë?, ¿kachapo kënpa aika?

•	 	¿Kachapo sopi dign’anda aika kumö ekate?

Kënta yamänä, kën emämboya ö’ënïng yanökyue beromba epoka’ë kënta ambachimbetta.

biign = wayokpo= wayopi

Yamämbedn’a biign wänka.

Biign wänka nöngda nöngda

Wamänmändik’erita enïngka.
Yamänäpak washipota yamänäpo.

•	 	¿Be’a aika wäwëyo?

•	 	¿Kate yänkïka kënëre?

•	 	¿Be’a yanöngkïka biign?

•	 	¿Nöngda kate biing a’ëika?

•	 	¿Katere biing yanöngkïka?

Yamändoya önänïng washipo’a (Kumö, pïyä, wambatakkia, wakhën’ë, etc)

Kënta washipota yambachawaya pïyä ambaro wamba’ëkke, wambatakkia, kumö.

Kënta yamänä kënkupopake bapate.

Kënta yamänä yänwa’a kën biign wänka, mënpa änkika, kate biign äïka.

biign = wäwëri = wayopi.

Yachawaipo, kënpa eka o’ë yanöpoepo yamämboya.

Mön’ïkanïng daka biign wänka

Wamänmändik’erita enïngka.
Yamämboya biign, nöngda suwignda, nöngda boronda wakkanda.

Kënta yamänä: 

•	 	¿Kate a’ïka wäwëyo?

•	 	¿Ayanda a’ëika wäwëyo?

•	 	¿Ayanda a’ïka konïngyo?

Washipota yambayokke biign emboa, kënta kënkupopakke ayanda biignshipo ewatoe’a, 
nöngda bigntönë ewatoe’a, nöngda biign wakupembayo, biign wakupe’et.

Kënta yamänä mömächinö’a.

Biign hotda o’ïka, tamët echiwe dakda o’ëika, mësi mësi, idnsore, ambarochön.

Ayanda o’ënïng hotda o’ëïka.

Yambachawaipo emämboya ö’ënïng ayaka emboa yatawapo 
Yamämbedn’a emboa ö’ënïng boronda wakkuru, suwigntenda ayaka.

Biign bayakoyo wäë’ri

Wamänmändik’erita enïngka. 
Yamämboya biign bayakoyo wäë’ri.

Washipota yamänä: 

•	 	¿Ïn biign mëyö yaïka? 

•	 	¿Katendik ä’ë?

•	 	¿Opudn’ën waoh bayakoyo ännïngkä’e’ïka?

Kënta washipo biignta ön waanïng yamämboya.

Kënta yamänä imämboyanïng änchawaipo yanä:

•	 	¿Mën biign ä’ë boronda?

•	 	¿Mën biign ä’ë suwignda? 

Kënta yambayokke biign emämboya ö’ënïng kën yuyepo suwign, suwigndamön boromön, 
boronda. 

Kënta önkapo, kënpachi, nöngda öntohda, ontohdamön, weimön, weinda.

Yamämbedn’a biign’ën wakda.

biign = wäwëri

Biign nöngda nöngda ö’ënïng

Wamänmändik’erita enïngka.
Washipota yamämbachapak wettönë ombasipopakïkanïng, yombednte, sinöngte wambo 
embote –harakbutshipo.

Kënta yamänä:

•	 	¿Mënpa opudn bosinönüi?

•	 	¿Mënpa opudn sinöng möüyet?

Kënta yambatowä’ëtu kambachawayepo katepi emba uwaka o’ikanïng (watawa, kuwa, 
michi, okpahi), wäwëyönöng ambatowa biignshipo kënchawayepo.

Kënta ambakoretu wamändoyahakyo, kënta yamänä:

•	 	¿Kate bochawai?

Kënta yamändoya washipo önanïng.

Kën wä’ë nöngchi nöngchita, ombasipopakïka, okdapakïka, wäwëyo o’ïka.

Kënta biigntayonda yänchiapakchi kën yamänä:

•	 	¿Mënpa bopika biign okda?

•	 	¿Hokda a’ïka?

•	 	¿Biign mënpa aitakkïka?

Kënta yamänä, kënpa oitakïka biign okdapakpo.

Yamämbedn’a biign omäënïng baegn wamämbasa.

Biign mömbatakkia

Wamänmändik’erita enïngka. 
Yamämbachapak:

Biign wambatakkieri

O’eikamëte biign wambatakkieri, kën owaikamëte wäwëyo kirigntea, sikyo, 
wamënöe; kënta wäwëri ochokhayognpo kuepo ochieitiaye wawete ewadnte, 
kënta omëpukkëpo dakwenda uyate, kënta ochokka uyate biign ëngka.

Kënta yamänä: 

•	 	¿Kate akikamëte kën bokerek?

•	 	¿Mëyö yawikamëte?

•	 	¿Kachapo?

•	 	¿Kate yanïng uyate?

•	 	¿Kachapo yanïng uyet?

Kënta yamänä kirign’a wawendik o’ë wäwëyo katepi mänïng’endik.

Kënta yamänä: 

•	 	¿Katere yänïng kaïka? 

Kënta yambanïng chimbetta emämboya (wakhën’ë, kumö, wambatakkia, pïyä).

Kënta yamänä: 

•	 	¿Katere biign önkandik ä’ët ayanda harakwe ä’ëpo?

biign = wäwëri

kirigntea = kenda kenda

Yambaktegn’äpo yachimbet’a ayanda töëndik ö’ënïng wamändopokä’ë.

Mömändopokä’ë

Wamänmändik’erita e’nïngka.
Washipo kän’ë kën o’ë:

Wäwëyo iei kai durugnda,

wäwëyä ëntotokte inda imbeikai.

•	 	¿Kate ië? 

		  Biign

Kënta yamänä: 

•	 	¿Kateta owaa?

•	 	¿Mënpa bopika biign?

•	 	¿Kate eka bopika?

•	 	¿Be’a akika?

•	 	¿Opudn mönöpöe endopoka?

•	 	¿Mënpa enöpoeta bopak emändopokä’ë?

•	 	¿Kate toendik ä’ë wamändopokä’ë?

Kënta washipo’a önäpo toendik ö’ënïng (biign, tasi, emba, embih.

Kënta washipota yämänä mömändopokä’e, yämänä ïnpa önkïka yamänïngkapo.

Yachokwik biign pewendik ö’ënïng washipombet.

Wettönë sipoet pewendik ö’ënïng

Wamänmändik’erita enïngka.
Washipo’ere yambachiapak biign pewendik ö’ënïng washipombet.

Yamänä:

•	 	¿Kate biign pewendik ä’ë shipoet?

•	 	¿Kachapo pewendik ä’ët?

•	 	¿Mëyo aika wäwëyo, bayakoyo?

•	 	¿Opudn bokie?

Kënta ambanïngtok biign emämboya, shipoet pewendik ö’ënïng (mökku, mämöri, kaimäri, 
waksik).

Kënta nöng biign’ere emämboya achoktaparedn’ëpo, kënta yamänä:

•	 	¿Mën biign pewendik ä’ë shipoet bechawaya?

•	 	¿Wata wata yänkupopakke’a biign pewendik, biign pendik shipoet?

F000073 Interiores Inicial 4 Harakbut.indd   124F000073 Interiores Inicial 4 Harakbut.indd   124 4/11/20   18:064/11/20   18:06



Yamämbet‛a Mënën‛a ä‛ë

125

Do’edn wandik oe:

F000073 Interiores Inicial 4 Harakbut.indd   125F000073 Interiores Inicial 4 Harakbut.indd   125 4/11/20   18:064/11/20   18:06



126
Yakchika’äpo achimbet’a biign yandik’äpo, kënta yamändoya kën ewaepa.

Biign mömbakä’ë sorokte

Wamänmändik’erita enïngka.
Washipota ambachawaya biign sorokte embakä’ë.

Kënta amänä: 

•	 	¿Kate bochawai?

•	 	¿Katere eka ä’ë?

•	 	¿Mënpa kandik möë?

Kënta washipo ön‛apo biign boka sorokte.

Kënta washipo ombakä’ë biign nöngda nöngda sorokte, kënte temperä’ëre 
ombambedn’a.

Kënta amänä:

•	 	¿Kate oka?

•	 	¿Biignyonda kandik ä’ët?

Kënta ombakä’ënïng önpayapakkia andikapo, kënta önpayapakkia, boronda wata, 
suwignda wata amändikapo.

 Yamämbedn’a biign wasipombet pewendik ö’ënïng.

Wettönë sipoet pewendik ö’ënïng

Wamänmändik’erita enïngka. 
Yambachawaya epu, kënte yamänä:

•	 	¿Kate ä’ë?

•	 	¿Kate waka ä’ë?

•	 	¿Katendik ä’ë?

•	 	¿Mëyö a’ëïka?

•	 	¿Biign emänëi epute mönöpöe?

•	 	¿Mönïng epute mänëindik ä’ë?

•	 	¿Kate toendik ä’ë wamänëi biign?

Kënta berombatönëte emändoya amänïng mämbet’a. Kandik ö’ënïng epute wamänëi.

Washipo’a kamänäpakke ön etaate.

Kënta yambakpakapo, washipo’a ëntakate biign yamänëi, kënpa kandik yamänäpo, 
kënta washipota yambatombape.

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mönbawadn mönbachapakyapo ayanda önöpuenïng okadn 
wamënïng, kënta yambayok kënën beromba känchawayepo önkodn wamënïng 
önbayuapo folderyo, yamändoya washipo’a mön’anïng ayanda önkodn 
wamëtenïng, kënta yamänä:

•	 	¿Bokamënïng mënäta urunda ä’ë? 

•	 	¿Kachapo?

6 Oredn Sinë

Yachawai emboa  puugn  ö’ëning, kënta yachimbet’a kën ewapakpa 

Puugntönëte Sinë önkikamëte	

Wamänmändik’erita enïngka. 
Washipota yamänä, 

•	 ¿Kate ä’ë?

Heinda sikyo iëïkai.

Wamënöete itaikai.

•	 ¿Kate ië?

Yamänä washipota: 

•	 	¿Beta ochapak? 

•	 	¿Mönïng yä’ë?

•	 	¿Puugn tönëte kate yänkïka?

Kënta yamämbachapak: Anën washipo sikyenda ao’oyapo ori oktabognte o’uye, 
kënta nöng dariyo wäwëtoyo ochimüyate, kënta önwachaktui wäwëria bakoya, 
önchikumberekapo önpä’ëtui widn’a. Kënpa enöngkate owachaktui puugn tönë’a, 
otowatui kënën hakyo. Puugn o’etikamëte oredn pänë, wakkanda biign otäëitkamëte.

Washipo ombachapak 

Ambayokke beromba emämboya puugn, kënta kän‛ë konïng o’ë.

Washipo’a önbachimbetta puugn berombatönëte, kenta önchimändoya: Dakichi Puugn.

Yamämbedn’a pänëta.

Pänëre mömbachapak

Wamänmändik’erita enïngka.
Wakkuru yanäpak pänëtönëta atawadn etuyapo.

Yamänä washipota pänëta otawadn etuaponë kënä mömbachapak’aponë Sinëta 
owa’äpo.

Yamänä daka yänpeya anöpueyapo änën Sinë önkikamëtenïng.

Pänë’a omämbachapak.

Washipo‛a dakichi önönä pänëta.

Washipo‛a ombakoretu öntechi wamändoyahakyo.

Kënta yamänä:

•	 	¿Kateta achiapak pänë?

•	 	¿Mönïng puugnte yänkikamëte Sinë?

•	 	¿Kate yänmbapikamëte Sinëyo?

•	 	¿Mënpa ambahok’ïkamëte Sinëyo wekttönë’a, bokerek’a?

•	 	¿Kate änkikamëte Sinëyo?

sakbih = mänkiwa

Yamämbedn’a wettönën yudnta yachawaipo kën emboa.

yudnta = hura =ura

Wettönë yudnta Sinëyo wakudn

Wamänmändik’erita enïngka. 
Yatowa kusognte wamänmändik’a hakyo, nöngda nöngda yudnta wettönën.

Yambawedn’a beromba emämboe‛a wettönën yudnta.

Washipota yamämbo’a Botchipih’a, wata wettönë, wata bokerek.

Bokerekshipota yamänä mönïng yudnta äntä’ë wettönëshipo’edn kën yambachawaya.

Washipo’a konïng yudnta betä’ënë ön’a nöngchi nöngchia.

Yamänä washipota: 

•	 	¿Mönïng yudnta yambaot’ïka önën näng, önën wasi, önën pogn?

•	 	¿Be’a embachapakta bopak?

•	 	¿Mönïng yudnta än’ot’ïka Sinëyo awayapo?

Berombate emboa änchawai amänä wettönën yudnta.

Washipota yamänä yänchawaipo yän’a konïng yudnta e’ot o’ë kën wettönë.

Yachawai bakuotpidn, kënta yandik’äpo waokah yachimändoya ewäepa.

Bokerek’edn yudnta Sinëyo wänpakudn

Wamänmändik’erita enïngka. 
Washipo’edn pagn’ere, washipomëi mönbauk okah, watapak, wakidn, kënpachi kate aipi 
bakuot waka sakbihnöng.

Washipota yambachawaya ayanda okah, wa’ai, wakidn, kënta yamänä:

•	 	¿Kate kandik ä’ët omäënïng kën’ere?

Washipota yamänä bakuot, sakbih mönbaka’e Sinëyo önönpawikamëtenïng bokerek.

Kënta washipo’a  kënpa ikai ön’a, kënta waokah önmändik’a, kënpachi wakidn.

Yambaktegn’äpo yachimbet’a oredn aipo.

Sinëya önbapeikanïng

Wamänmändik’erita enïngka. 
Washipota yamänä: 

•	 	¿Kate mömbape oinda?

•	 	¿Kate aipo bopak’ïka?

•	 	¿Kate embapeta bopak wamboanda? 

Washipota yamänä yänpe’e iaponïng.

Änën Ireyo Sinë okuyate, ayatanda omänüyate Sinëyo kambakudnyapo, kënta 
harakbut wakkanda önbachak’uyate uruanda emänpä’ë bakuot, sakbih, tombih. 
Kënpachi, wettönë, wambo uruanda emämbahot’e, wakkanda önmäitakkuyate 
mëyapi önbachakpo, kënta Ireyo Enënpä’ere aipo ombayokkepo mäimäi‛ere, kënpachi 
önbatochak’uyate wachakeri Sinëyo, kënta Mäkkawi Sinëyo okudnpo uruanda 
omächinö’uyate wata okchiapo .

Washipota yamänä: 

•	 	¿Beta ochapak?

•	 	¿Kate akuyate Ireyo?

•	 	¿Yamändikka harakbutta ombawa’anïng?

•	 	¿Kate aipo ambayokkuyate?

•	 	¿Mönïng äntamäuyek bokerek’edn yudnta, wettönënchön?

Berombatönëte emboa wettönë, bokerek uruanda yudnta emänpä’ë, washipota 
ambachawaya, kënta yamänä:

•	 	¿Mönïng yudnta atä’ë wettönën, bokerek’edn yän’a?

Yamämbedn’a kën ewaepa yachawaipo.

Sinëyo akudnyapo wata önbedn ikamëtenïng 

Wamänmändik’erita enïngka.
Washipota yamänbachapak Sinë änën önkikamëtenïng harakbut.

Washipo’a ombachapak Sinëya yudnta önmänpa e’ïkametenïng wettönë’a, bokerek’a.

Kënta washipo’a önbachawaya harakbut kok emämboya wettönë, bokerek 
ekokmämbedn’a.

Washipota yamänä: 

•	 	¿Kate bochawai?

•	 	¿Kachapo ekokbedn’a ä’ë?

•	 	¿Katere yänmämbedn’ïka, mönöpue?

•	 	¿Pa ekyeta bopak wamämbednya?

Washipota ambakupopakkia, kënta ambayokke o, nöngta mäntoro kanökyepo 
känmämbednyapo.

Kënta yamänä yänmämbednya wata mën ewapakpa, änën yänkikamëtnïng.

Yandik’äpo yamämbedn’a bapate’a.

Endik’a mönmänöpüe

Wamänmändik’erita e’nïngka.
Washipota yambaakä’ë wandik wandikte, kënta yamänä mënën’a mömbachak o’inda.

Kënta washipota yamänä yanökye opudn’ën wandik, kënta ya’a ïn o’ë.

Kënta yamänä achipikpak, kën echimändoya ewä’ëpa.

Yambayokke endik’a echimändoya.

Kënta washipota yamänä, kate endik’ayo ië nöngchi nöngchitanda.

Kënta washipota ambato’orok kurute, kënta yambayokke katekidnpi, kënta yamänä  
yänyue wambate’a yandik’äpo.

Do’edn wandik o’ë:

Wakkuru toendik o’ë toket, 

kënta ikerek’äpo tugn’andik o’ë

kënta chiwaroandik 

kënta ikto’äpo

önwadn’andik, nöngchi mënüete

kënta mäindik

Wäwïng akayapo:Wäwïng akayapo:

Yamboa  toket, kënta yambedn’a.

toket = hignke

Wäwïng mönka

Wamänmändik’erita enïngka.
Wakkuru näng’ere yambachapak washipota wäwïng eka kamänmändik’ëpo, kënta yanä 
signda ketowe wäwïng washipota wambayokke.

Washipota yamänä: 

•	 	¿Kate mömäi sikyenda?

•	 	¿Pa wäwïng emäita bopak?

•	 	¿Pa bokye wäwïng?

•	 	¿Kateta yänkïka wäwïng?

•	 	¿Pa ekata bopak wäwïng?

Washipo’a ön’a ayanda töendik ö’ënïng  wäwïng waka.

Kënta yambayokke emämboya ayanda toendik ö’ënïng wäwïng waka, kënta washipo’a 
wandik wandik’a kän’ëpo.

Kënta näng’a omänmändik’a, washipo’a öntaka kënpachi.

Kënta washipo’a önönä dakichi nängta.

Kënta berombatönëte washipo’ere yänchimändoya toendik ö’ënïng wäwïng waka.

Yandik’äpo yachimändoya.

Mönbaka’e bakuotpidn

Wamänmändik’erita enïngka. 
Wakkuro washipota yamänä, waokah kënbatochakyapo.

Kënta nängta yanä washipota kemänmändik’ëpo bakuotpidn eka.

Wakkuro män’andik o’ë önmänpa’eikamëtenïng sinëyo.

Washipo’a önbakupopake bakuotpidn ambakä’ëyapo.

Näng’a omänmändikka, kënpachi washipo’a önka.

Kënta washipo’a ondik’a, waokah bakuhotpidnyo ö’ëning, kën ewaka.

Kënta ayanda önpayapak’äpo ondikka.

Yachawaipo sakbih ayandaka yaka kën ewäëpa.

sakbih = mänkiwa

Sakbih mönbaka’e

Wamänmändik’erita enïngka 
Wakkuru washipo’ere yambä’ëya katekidnpi sakbih (mänkiwa) wambaka’e.

Kënta washipota yamänä yanökchiya wakidn, yambayoe nöngyo nöngyo.

Kënta chiwiya ambatoka washipota yambakidnyuyapo. Konïng konïngchi (bottakidn, 
nöngchikidn, bottakidn).

Kënta washipo’a önka nöngda nöngda.

Kënta washipo’a sakbih önbaka’e nöng nöng’a önökyuepo wakidn’ere kën ewapakpa.

Washipo’a nöngchi nöngchia önbatagn’a sakbih.

Yakyepo yamämbedn’a  wambachindikka omäeikanïng

Hak mönchindikkia

Wamänmändik’erita enïngka. 
Washipota ambatowa’etu hak känchawayepo.

Kënta washipota yamänä wa’iya yänchindik’a.

Ayanda washipo’a önchindikka wai’ere.

Washipota ambatokuretu wamändoya hakyo, kënta yamänä: 

•	 	¿Mëyo owatu?

•	 	¿Kate oka?

•	 	¿Pa bochindik’a?

•	 	¿Katere änchindik’ïkamën änën?

•	 	¿Kate’a nöngda chindik’andik ä’ët?

Kënta washipo’a önchindik’a hönën wawadn, wamändoya, wamändoyapi’ere, 
wa‛idnkuka’ere.

Washipo’a önbachindikkia nöngda nöngda’ere.

Yamämbet’a wettönë’a, bokerek’a önkikanïng kën ewäëpa.

Wettönë’a bokerek’a önkikanïng hak önkapo

Wamänmändik’erita enïngka.
Washipota yamämbachapak änën hak önkikamëtenïng ayanda ombataka’ëpo, 
widnpo’a, watochia, wamämbui, wachiyo’a, wapänë’a beapi ombatakikamëte, bokerek’a 
dumbayo önwapo; öwaipa, hakba akayapo, kënta ombatoyapo hak ombatakikamëte. 
Kënta wettönë‛a hakyo ombakoreikamëte amänwadn’äpo aipo ombatakanïng, kënte 
wambatombape.

Kënta washipota yamänä: 

•	 	¿Änën mënpa yänkikamëte hak?

•	 	¿Oinda mënpa yänkïka?

•	 	¿Be’a dumbayo yänwikamëte hakba, owaipa ambaka‛ëpo?

•	 	¿Kate wettönë’a yänkikamëte hakyo?

Washipota yamänä känkepo, kënpachi änën önkikamëtenïng; wettönëshipo  
emänwadn’apa önkapo, kënpachi bokerekshipo’a dumbayo ewapa ön’ëpo  
yänkikamëtnïng bokerek’a önkapo.

Yachokwik wambo hakyo kudnwendik ewaeta.

Nöpuendik o’ë wambohakyo akudnyapo

Wamänmändik’erita enïngka.
Wakkuru tönëre ambachapak  washipota kamänëpo kandik o’ekën wambo hakyo 
akudnyapo.

Washipota yamänä mömbachinö’a:

				    Do’edn hak urunda önë (bis)

				    Keyo o’ïkai do’edn näng’ere, pagn’ere.

				    Durugntenda omäikai, widnpo, mïn’ere (bis)

Kënta washipota yamänä:

•	 	¿Pa urianda mömbachinö‛a?

•	 	¿Be’a aïka hakyo?

•	 	¿Be’a akïka hak?

•	 	¿Pa mönöpöe kawendik ö’ënïng wambo hakya?

•	 	¿Enöpöeta bopak?.

Yamänä tönë ochak’äpo amänbachapakyapo; yänpeyapo enöpo’eta ewapak 
yanöng‛änwachi.

Tönëta ön’aka washipo’a, kënta omänmächapak, omän’a yombednbet wambo hakyo 
kudnwendik o’ë inda oparaika.

Washipota yamänä: 

•	 	¿Kachapo wambo hakyo kudnwendik ä’ë yombednbet?

•	 	¿Pa oinda kënpanda yän’a?

Yambayokke hak emboa ayatanda, känchimbet’ëpo kën ewapakpa.

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mömbawadn mömbachapakyapo ayanda önöpoenïng  
okadn wamënïng, kënta yambayok kënën beromba kanchawayepo önkodn 
wamënïng önbayuapo folderyo, yamändoya washipo’a mön’anïng ayanda 
önkodn wamëtenïng, kënta yamän’a:

•	 ¿Bokamënïng mënäta urunda ä’ë? 

•	 ¿Kachapo?

7 Hak mönka

Ayaka kën hak ö’ënïng.

Mönchawayetu wambo hak önkanïng

Wamänmändik’erita enïngka. 
Wakkuru yanäpak washipo’edn pagnta watawadn’etu.

Yamänä washipota pa etawadn etuta bopak oredn harakbutta.

Kën yamänä dakanda endik mö’ënë oredn harakbutta etawadn’ete.

Washipota yamänä daka änpe ë’ä omämbachapaknïng pagn’a, kënta nöpön kawe’e 
enäyo nöngpachi mënbachapak nändik mënpa’ïka önën hak ïnpo.

Washipota yamänä yachindik’a wai’ere, këntachi wamba’ere mën hak tapi.

Wamänmändik’a hakyo önkuretupo kën önbachapak önwatunïng ambatawadn’ëpo.

Yamänä: 

•	 	¿Kate okatu?

•	 	¿Mönïng hak yänkapak?

•	 	¿Mënpa änchindik’et?

Ayaka embihkä’ë ö’ënïng.

Mönchawaya hak embe’e.

Wamänmändik’erita enïngka.
Wakkuru yanäpak washipo’edn pagnta imbatochak apoi yanäpo kanchawaiyapo hakba 
embe’e.

Washipo aya önmäorokpo onbawa achawaiyapo hak embe’e.

Wamänmändik’eri‛a önä, washipota yamänbachapak tönëta, kënpa hakba embe’e  o’ë 
yamänäpo.

Wamänmändik’a hakyo ombakorendepo, önbachapak aya önchawainïng.

Kënta yamänä: 

•	 ¿Pa bokye hakba? 

•	 ¿Katendik ä’ë? 

•	 ¿Opudn’ën hak kate embate eka ä’ë? 

•	 ¿Be’a yakika hak? 

•	 ¿Katembih’a yakïnka?

Berombatönëte washipo’a önmämboya önchawainïng.

Kën hakyo ambachimbetbet uruanda.

Mönchawayetu wambo hak önkanïng

Wamänmändik’erita enïngka. 
Wakkuru yamänäpak aya washipo’edn pagnta, washipota kamän’ëpo toendik ö’ëning hak 
waka (emba, weipa, embih), kënta yanä washipota.

Mömbachapak: kumämïng okatuinïng.

Owatui kumänïng amächöngkayapo pïyä emäto’e dumbayo, kën inda oksik önpo, 
hakshipo akai wataimbedn, önöpoetui. Kën mïsimba uru hakshipo’a okatui kënte poooooo, 
ewi oatui kën kumänïng uruhak ikai önöpöepo oatui: iwa ewi besot bednchi inöpoekën. 
Kën ewitonëa osotbednpo, ewe ende ochimëaktui.

Washipota yamänä: 

•	 	¿Mönïng yaikamët kumänïng?

•	 	¿Mëyön awatui kumänïng?

•	 	¿Kate ambatowatui?

•	 	¿Eksik önte, kate akatui?

•	 	¿Pa mïsimba’ere hak kandik yä’ë?

•	 	¿Pa kumänïngta sorön’a änkuyet?

•	 	¿Mënpa kënën hakyo akumberuyet?

Yamänä hak mömbaka’e ïn’ere (waënpamëi, cuerpos geométricos, aros)

Ayanda omäenïng oredn wamändoya hakyo.

Washipo önka nöngda chuwia önkapo hakshipo ombakä’ëpo.

Amämbedn’a  hak wambo önkanïng.

Mönchawai hakba embe’e

Wamänmändik’erita enïngka. 
Wakkuru yanäpak washipo’edn pagnta, kënta betawadn’e yanä wamändoyahakyo, 
washipota kamänmändik’ëpo herramientas hak waka.

Washipomëita yamänä akudn’a yanönä’ än’akapo washipo’edn pagnta, kënta 
känbawadn’e wakumërën’a daka yänpeyapo omänbachapak aponïng.

Washipota yamänä yanönäpak’a: 

•	 	¿Kate waka yä’ë?

•	 	¿Mënpa kandik yä’ë?

•	 	¿Mëya itochak?

•	 	¿Mëya ok kaindik yä’ë?

Önbachapak washipo’edn pagn’a omänänïng, kën dakichi önönä.

Washipo’a ön’a ayanda toendik ö’ënïng hak wake (siro, yamï wamächindik’a).

Yamämboya hakba kën ekirakkayo.

surütete = mïrïkkëkë

Mönökya öwäipa hak wambaka’e

Wamänmändik’erita enïngka. 
Ïnë yamänbachapak: Wambo bokerek wambo’a etoepakmë, hak akai önöpöetui, kën 
nöpoewe o’epo kate weipa yänkiket’a, suruteteta önätui mënmändik’a kate weipa’ere  
kandik hak yä’ë. Kën surutete’a otowapo dumbayo, önäpo kën wandak weipa o’ë, 
kënta wambo bokerek ombapatategn’ayë wakka, weipa. Dign anda öärondepo önätui 
suruteteta: 

•	 	¿Kachapo bapakawe o’ë weipasonda?

Ewe tawa, kate duapi okkudn’ïka weipasönta, kën önbapatoyuatui wakka weipa, surutete 
weite e’odnte, wambo bokerek’a inda opatategn’atui weipa sön ewä’ë, kën opatowatui 
durugntenda hak akandeiyapo. Kën wambo hak e’eanda kate dua opaporahkanök 
weipata önket öntui hak.

Kenök achön wambodn’a opoktui surutete, kën ochawiapo hak ënwek önätui wambo 
bokerekta ¡Kën weipa dakwe o’ëa onämënë hak waka!

F000073 Interiores Inicial 4 Harakbut.indd   172F000073 Interiores Inicial 4 Harakbut.indd   172 4/11/20   18:084/11/20   18:08



173

Do’edn wandik o’ë:

F000073 Interiores Inicial 4 Harakbut.indd   173F000073 Interiores Inicial 4 Harakbut.indd   173 4/11/20   18:084/11/20   18:08



174
Yachiwikidn kën echindeindeiyo.

Hak akapo wakkuru önkikanïng

Wamänmändik’erita enïngka.
Yambatowa aya washipota känmëmëtuëpo kurute, hakpi känbachawaye oredn bate. 
Washipo känbachawaye ayanda hak omäenïng, kën yamänä önä: 

•	 ¿Pa mönöpoe?, kënpa hak eka ä’ë.

Ombakorendepo wamänmändik’a hakyo, önä yamänä: 

•	 	¿Be bochawaimë hak eka?

Yamäpe’a uruanda kën washipo’a mënbachapaknïng, kënta washipo’ayo 
känmämbachapak’e wambota.

Pa mönöpöe’a yamänä, kënpa önkikamëte hak änën’eri kundakmëi.

Kënta yamänä hak emämboya ö‛ënïng keyo yambawiswispo, yakmöka‛ëpo 
yambachimbetbet’a.

Yandik’äpo yachimändoya.

Bokye hakba

Wamänmändik’erita enïngka.
Yambatowa tambayo washipota käntochak’ëpo katembapi.

Tambayo e’endete, washipota yambakupopake’a katembapi kambatowepo 
wamänmändik’a hakyo.

Ikumberendepo wamänmändik’a hakyo yamänä önä: yanbakchi’eya bakuta boromba 
ö’ënïng cincomba bakuta wambashipo nöng ö’ënïng seisba, bakuta wambashiponda 
ö’ënïng sietemba, washipo tönëmönta, kënpachi boromba ö’ënïng cuatromba, wambashipo 
nöng omäënïng cincomba, washipoa önpayapak’ia.

Önä yambayoke embih, weipisipo kambata’agn’ëpo bakuta önökchie’anïng kën 
kanöngbihterepo mëntepi, ondik’äpo kenïng bakuta’eta agn’a o’ë kä’ëpo.

Yakyepo kën hakba omëänïng, kënta akde’a kënën mëiyö.

Hakba nöngpa nöngpanda embe’e.

Wamänmändik’erita enïngka. 
Yamämboya bapa berombatönëte nöngda nöngda embakuta.

Washipo’edn nängta yamänä mënïngtochak’a awednba wambasön, arognkambapi.

Yamänïng bachapak änën owamënïng achawayapo hakba ewia akkutagnpiyo, kën 
nönghöh owamënïng amba ukyapo hakba. 

Yachawai yamänä washipota berombatönëte emämboya ö’ënïng nöngda nöngda hakba.

Yamänä katetewapa yä’ë kën hakba emämboya ö’ënïng.

Yambayoke berombatönë emämboya hakba ö’ënïng, kën yambayoke awednbasön,

mënpapi kanbe’ëpo, ewanöpö’ëpa.

Aya endakeandete emämbe’e, washipo önchapak’äpo kën önkanïng.

awednba = shignkore

Yanöpüepo kën iëi wettönë, bokerek yamämbedn’a kënën yudnta.

Mömbaka’e aroimba’ere wambahot’e

Wamänmändik’erita enïngka.
Washipota yamänä mönbaka’e aroimbate wambahot’e, kënte ambatowa tambayo 
aroimba akayapo, kënta yambatokoretu wamändoya hakyo.

Washipo’a ombaka’e ayanda, kënta öna kënpa kandik o’ë, kënta ayanda önbahok’ëpo 
ombawä’ë.

Washipota yambayokke berombatönë, kënta känmämboye berombate önkanïng.

Kënta känchimbetbet’e oroimbere.

yudnta = hura.

 Amboapo amämbedn’a kusogn ö’ënïng

Katepi mömbaka’e embih dumberi’ere

Wamänmändik’erita enïngka. 
Wakkuru yanäpak washipo’edn pagnta, mënïngtochak’a yanä ignkihbih.

Betawadn’echi yanä wamänmändik’a hakyo, washipota kamänmändik’ëpo katepi 
önkikanïng embihte omäikanïng dumbayo, kënta yamänäpo kënpa waka o’ë nöngda 
nöngda embih omäënïng.

Tönë’a omänä. 

•	 ¿Pa bokya ignkihbih?

•	 ¿Näng’a kate bihte kusogn yänbaka’eïka? 

•	 ¿Kate nöngda waye botakïka? 

•	 ¿Pa kandik möe kusogn?.

Kënta tönë’a ignkihbih ombayokke washipota kënchipit’äpo, kënta omänmändik’a.

Washipo’a kusogn önbaka’e.

Dakichi önönä tönë wektönëta.

Washipo’a önbachapak önbakä’ënïng kusogn.

ignkihbih = hekednbih

  Yachindikka  mesa, wachimändoyapedn önën beromba’ere.

Mönbachindik’a

Wamänmändik’erita enïngka.
Washipota yamänä nöngmëmëtua oredn hak tenda.

Känchawaya yamänä ayanda hak, nöngpa nöngpa echindik’a ë’ä omäe.

Kënta yamänä washipota änchindik’a mën hak yänpak etnïng.

Okorendepo wamänmändik’a hakyo ombachapaknë: 

•	 	¿Kate pi okaña?

•	 	¿Kate’ere yänchindik’a hak?

•	 	¿Ayanda hak konïngyo echindik’a yamäek?

•	 	¿Kachapo?

•	 	¿Anën mënpa yanchindik‛a ikamët?

Kënta washipo ambachapak önchawayatunïng.

Kënta önchindik’a wamöndoyahak kënën wa’i’ere.

Kënta önchimändoya, ayanda önka kënpachi.

Yamämbedn’a wettönë’a, bokerek’a önkikanïng.

Kate yänkikamëte bokerek, wettönë hak ekate

Wamänmändik’erita eningka.
Yamänïng bachapak washipota:

Anënda bepi hak ekate öntakatikamë kënën wamämbui’a wakashipo’a, watochiednshipo, 
watochia, wuandi äntaikamëtnïng’a.

Kënpachi öntakatikamë hakba öntamba’ëpo, weipa öntambatochakpo, pi’imbih.

Ayanda wambä’ët’a öntakatikamë hak.

Wettönënäyo hakyo önwadntikamë, watoeta, amänïngmänwadn‛ayapo aipo 
wambatombape hak öntakanïgnta.

Yamänä: 

•	 	¿Pa urunda yä’ë omämbachapaknïng? 

•	 	¿Be’a änbatakatikamë hak ekate? 

•	 	¿Kate äntochaktikamë dumbaya?

•	 	¿Kate änkatikamë wettönë? 

•	 	¿Pa änbatakïka kënpachi hak önën wambetta?

Yamämbedn’äpo achokwik wettönë washipombetta hak wamboyo 
kudnwendik ö’ënïng.

Wambo hatta bochapak

Wamänmändik’erita enïngka.
Wakkuru yanäpak mämätönë kamämbachapak’e washipota änën kudnwendik beinïng  
wambo hakyo o’etikamë.

Washipo’a öncha’orokpo, yakudn önönä mämätönëta, kënta önbawadn wakumërën’a 
ape’eyäpo.

Washipota yamänä mämätönëta yanönä mënpakön änën yän’ikamëte.

Önä yamänä: 

•	 	¿Katepi mämätönë’a mönbachapakñä?

•	 	¿Pa wettönë yombednbet kudndik yaikamëte wambo hakyo?

•	 	¿Mënpa wambo hak endik yaikamëte?

•	 	¿Önën baya pa kënpa än’ïka?

•	 	¿Opudn mönöpö’ë dak yä’ë änën önikamëtenïng?

•	 	¿Kateapo?

Önbachapak mämätönë’a omämbachapaknïng, kën washipoa önönä dakichi, kënpanda 
yawachi mämä.

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mönbawadn mönbachapak yapo ayanda önöpöenïng  
okadn wamënïng, kënta yambayok kënën beromba känchawayepo önkodn 
wamënïng önbayuapo folderyo, yamändoya washipo’a möng’anïng ayanda 
önkodn wamëtenïng, kënta yamän’a: 

•	 	¿Bokamënïng mënäta urunda ä’ë? 

•	 	¿Kachapo?

Yamämbedn’a töngko.

Töngko nöngda nöngda omäikanïng

Wamänmändik’erita enïngka. 
Washipota yamänïng wä’ëtu dagn omäenïng keyo, känmämbo’ëpo ayanda öwëi 
ombawagnnïng.

Kënta yamänä: 

•	 	¿Kate bochawai? 

•	 	¿Kate ä’ë ïnë? 

•	 	¿Kate yänkïka inëre? 

•	 	¿Ayanda konïngda amäe?

Kënta yamänä ayanda kamba ë’ä wandik wandik’a yamänäpo, kënta yambakoretu 
wamändoyahakyo.

Kënta yamänä: 

•	 	¿Ïn kate wandik ä’ë? 

Washipo kä’ë wandik wandik’a.

Kënta berombatönëte kambachimbette kën töngkomba, kënta wandik känchïnmändoyäpo.

Yamämbedn’a  kën omä’ënïng töngko wamïnëru.

Mëyö yaïka töngko

Wamänmändik’erita enïngka.
Washipota chiwia yambatoka.”Llego una carta”

Kënta yamänä: 

•	 	¿Carta oknïakatu? 

Kënta washipo’a kän‛e 

•	 	¿Be wata? 

Kënta yamänä ayatanda töngko önmïnïkanïng. Ayanda töngko önmïkanïng sikyo, ayanda 
töngko önmïnïkanïng barakte etasette.

Kënta amänä:

•	 	¿Kateta owa’a? 

•	 	¿Katenöng töngko yamïnïka? 

•	 	¿Mënök aïka töngko?

•	 	¿Mëyo aïka töngko wäwë kumbognte, nümbanöpote?

Kënta berombatönë yambayokke, emämboya wäwë kumbognte töngkomba, kënpachi ïhpi 
sowe, okwe, sawe töngkopai imämïngpo, kënta ayanda washipo’a känmämbednye.

Yamämbedn’a bitok’ere önkikanïng.

Töngko nöngda nöngda omäeikanïng

Wamänmändik’erita enïngka. 
Yamänïntowa wënpu washipota wambachawaya, kënta yamänä.

•	 	¿Kate ä’ë?

•	 	¿Katere yänkïka?

•	 	¿Be’a bitok yakika?

•	 	¿Mënpa yakika?

Kënta washipo’a önä wäyë önkikanïng.

Yachimändoya washipo önänïng, kënta yamänä. 

•	 	¿Bitok akapo kate yakika önën näng?

Kënta yamänä:

Bitok akapo ochöntaïka wambidnkuwih ewato’eta: wambidn wihbayo beta’ëyäpo.

Ikchitokapo etateyo wedn’andik, tönkosuh kamönyapo.

Kënta wedn’andik, awihkapo.

Kënta washipota yänbayokke emämboya bitok önkikanïng.

Kënta washipo kenökyoe wakkuro kandik ö’ënïng: wakkuro etatedn, kënta echitokka, kënta 
echawe, kënta ewea, kënta eknöt’a.

Yandik’äpo yachimändoya.

Bokyë wandak bitok wënpu wambaka’e

Wamänmändik’erita enïngka.
Wakkuro yambachapak näng’ere washipota kembachawayapo wandak bitok.

Washipota yamänä, yachinökot:	

Ihpia dign’anda mëmïnïkanë, 

kënpachi sawe betopokkikanë,

paisetda iëi,

wäwëkumbognte ikerek’ïkai.

Washipota yamänä: 

•	 	¿Kateta owa’a? 

•	 	¿Ayanda töngkote kandik ä’ë bitok wënpu waka?

Kënta näng echakte washipoa omboraipo, kënta ombatowa ambachawayapo wandak 
bitok.

Kën ewachawaipa kendik’e töngko omänänïng näng’a.

Kënta wamändoyahakya yamänä, mënïng’a töngko wandak bochawai.

Kënta wasipo‛a ombachapak.

Yakdehdeh’a kën töngko kënta yamämbedn’a.

Bitok mömbatok

Wamänmändik’erita enïngka. 
Wakkuru yambachapak näng’ere washipota kamänmändik’äpo bitok embatok.

Washipota yamänä näng’ere owatuaponë bitok ambatokyapo daka änmä’ëchi.

Washipota yamänïnwatu näng’ere, kënta yambachapaktei bitokta yawa’äpo kën yamänä:

•	 	¿Mën ä’ë bitok?

•	 	¿Kate waka ä’ë bitok?

•	 	¿Ïnëre yänkïka wënpu? 

Nöng nöng’a yamänä dagnte.

Näng omänä washipota: Ïn o’ë bitok, kënta otategnpo okchitokka, washipo’a önchawaya,

kënta yambakoretupo wamändoyahakyo.

Kënta yamänä yambawadn nängta achawayapo okweanïng bitok.

Kënta näng’a omänmändik’a bitok eknöt’a kënta ewihka.

Yambayok berombatönëte töngko emboa kënta yamänä känchimbet’e kuwadn’ere emboa 
ö’ë keyo. Ayanda wasio’a känke.

Yamämbedn’a kumëh.

Mönöpüe embakïka

Wamänmändik’erita enïngka. 
Wakkuaro ambachapak näng’ere washipota kamänmändik’äpo embakika.

Kënta yamänä: 

•	 	¿Ïn katembih ä’ë? 

•	 	¿Mënpa eka ä’ë? 

•	 	¿Kateta eka e’at? 

•	 	¿Be’a eka ä’ët? 

•	 	¿Mënpa enöpoeta embakik’a bopak?

Washipota yamänä näng’ënbayo owatuponë dakka änmäëchi yänchawayapo, änpe’ëpo, 
näng’a mönäponïng.

Washipo wamänmändik’eri’ere näng’embayo önwa, kënta näng’a omänä yambawachi.

Näng ombayokke bitok ayatanda, kënta omänä mënchawaya ïnpa onbakit’aika.

Kënpachi washipo öntaka, näng’a ombataka nöpünkawe e’ete.

Kënta dakichi kenönë näng’ta.

Kënta yambatokoretu wamändoyahakyo.

Yamänä: 

•	 	¿Kate oka? 

•	 	¿Wakkuro mënpa kandik ä’ë? 

Kënta washipo ombachapak ombakianïng kënta ombachapak onwa’apo nöngda nöngda 
önkikanïng.

Yachawaipo wënpu ayanda yaka.

 Ombakaeikanïng bitok’ere

Wamänmändik’erita enïngka 
Washipo amänïntowa bitokte önkikanïng: wënpu.

Kënta yambachawayapo yamänä:

•	 	¿Kate ä’ë? 

•	 	¿Kateta eka ä’ët?

•	 	¿Be’a eka ä’ët?

Kënta ambayokke wënpu nöngnda nöngda o’eïkanïng.

Kënta yamänä ya’a wandik wandik’a kën wënpu ö’ënïng.

Kënta yamänä wënpu emämboyayo yamambedn’a.

Yandik’äpo  yachimbet’a kën ëwäepa.

Ikkoripidn mönbaka’e

Wamänmändik’erita enïngka 
Wakuro näng’ere yambachapak washipota kamänmändik’äpo ikköripidn eka.

Washipota yamänä  yachinökot.

•	 	Wäwëkubognya ïeïkai 

•	 	Apikbanïng itöëi,

•	 	Do‛edn pite pïyä änkika

•	 	¿Kate yä‛ë?

Washipo’a änchinökotpo önchapak.

Kënta yamänä:

•	 	¿Kate yänkika ikkörite? 

•	 	¿Kate yänkika ikköripite?  

•	 	¿Kate yänkika ikkörimbate?  

•	 	¿Mënpa bokyë ikköripidn?

•	 	¿Kate waka yänkika ikköripidn?

•	 	¿Mënpa enöpoeta bopak ikköripidn eka?

Kënta washipota yamänä, näng’a mömänmändik’aponë ikkoripidn eka, daka yänchawaipo 
yambawa’etei.

Näng okaponïng yänchawayatei onöpöëyapo.

Näng’a ikköripidn ombaka‛e.

Kënta önbakoretu wamänmändik’a hakyo, këya näng’a omänmändik’a ikkoripidn eka, 
dakichi onön’a nängta washipo‛a.

Kënta yamänä möndik’a ikkörimbatapi washipo‛a önmändik’ia ayanda.

Kënta önmämboya töedndik ö‛ënïng ikköripidn waka.

Kënta känpok’e önkatenïng achiapakyapo.

Kënta wamba’ambayo önka.

Yandik’äpo emämboya ö’ënïng, kënta yamämbet’a kën awaeta, kënta 

yachimändoya.

Kusogn mönbaka’e

Wamänmändik’erita enïngka. 
Wakkuru näng’ere yambachapak kusogn eka kamänmändik’äpo.

Washipota yamänä mönbachapak näng’a okikanïng.

Washipo‛a önbachapak.

Kënta yamänä:

•	 ¿Kate näng’a yänkika?

•	 ¿Kate waka yänkika?

•	 ¿Mënpa opudn’ën näng yanöpue kusogn eka?

•	 ¿Kate waka yä‛ë kusogn?

•	 ¿Mënpa ekata bopak kusogn?

•	 ¿Katembihte kusogn yänkika?

Yamänä näng ochakapo, yänpeyäpo, yänchawayatei kusogn näng’a okaponïng.

Washipo‛a önchawaya nängta, kënta washipo‛a nöng önbaka‛e kënpachi.

Kënta washipo‛a omämboya önkanïng, kënta önbapak kënpa ikai a’ayapo.

Kënta önba’a wamba’ambayo.

Yanöpuëpo kënte emämbedn’a ö’ë yachiwikidn.

Mömämbednya ayagnba’ere

Wamänmändik’erita enïngka.
Yamämbachapak kate’ere yamämbednyaïka wënpu.

Washipo’a ön’äpo konïng’a ombabednyaïka.

Kënta yamänä: 

•	 	¿Opudn’a mökhia ayagnba?

•	 	¿Mëyo yaïka?

•	 	¿Mönïng yaïka?

•	 	¿Katere yänmämbednyaïka?

•	 	¿Mënpa yänkïka?

•	 	¿Opudn ekata bopak?

Kënta washipota yambatowa ayagnba akayäpo.

Kën washipo’a ombatochak ayagnba, kënta ombatugn’a nöngchi nöngchianda, kënta 
ombaksa’pa’a akwe’eyapo wamämbednya.

Kënta önmämbednya yudntate.

Yachawaipo emänboya ö’ënïng, kënpachi yamämbedn’a.

Mömämbednya

Wamänmändik’erita enïngka.
Washipota yambatowatu nängta atawadn’eyapo näng‛a omänbachapak anën 
önmämbednyä ikamëtenïng ayatanda awa’a, washipo‛a önpeyä.

Kënta näng’a ombatowa ambachawai’eyapo ïn o’ë amänäyapo, kënta önbaeya.

Wamänmändik’a hakyo önbakoretupo önmämbednyä washipo‛a, urasette.

Kënta önbapok kënpa ikai a’ayapo.

Kënta wamba‛ambayo önka.

Yandik’äpo yachimbihka, kën ëwäeyo.

Bakuta mönbaya nöng nöng’a

Wamänmändik’erita enïngka.
Washipota yamänä owaetuaponë, nümbayo bakuta ambayapo.

Washipota yamänä yänpihpak, awayapo bakuta ambayapo nöng nöng’a. Kënta washipo‛a 
önbaheya bakuta.

Yambatokoretupo wamändoya hakyo, kën känpayapakkie bakuta nöng nöng’a ëwäe.

Kënta önmändik’a bakuta kën ëwäepa.

Kënta washipo önbapak, kënpa ihkai a’ayapo.

Yachiwikidn towendik ö’ënïng, chudn’a waka.

Chudn’a = basudn’a

Chudn’a mömbaka’e

Wamänmändik’erita enïngka.
Wakkuru pagn’ta yänbachiapak, ehudn’a eka washipota kamänmändik’ayapo.

Washipota yamänä pagn’ta otawadn’atuaponë dakkanda yänmäechi, yänchawayapo 
yänpëyäpo.

Kënta önbawa pagnta ön’akapo, önbawadn pagn’a mënbachapakyapo.

Pagn’a omänä, töendik ö‛ënïng chudn’a waka.

Wachipo‛a önwa’a wandik wandik’a. Kënta pagn’a chudn’a ömänïnka ayatanda.

Kënta dakichi onönäpo, önbakoretu wamänmändik ahakyo ambachapak önwa’apo 
önbakaenïng, kënta önmämboya.

Kënta wamba’ambayo önka.

Yamämboya urunda ewä’ë öntewapa, kën ikamënïng.

Ïnöpüënïng

Yamänä washipota mönbawadn mönbachapakyapo ayanda önöpo’ënïng  
okadn wamënïng, kënta yambayok kënën beromba känchawayepo önkodn 
wamënïng ombayuäpo folderyo, yamändoya washipo’a mön’anïng ayanda 
önkodn wamëtenïng, kënta yamän’a: 

•	 ¿Bokamënïng mënäta urunda ä’ë? 

•	 ¿Kachapo?

YA’A KËNËN 
WANDIK 

NÖNGCHINDA

BIIGN EN YA’A 
BAPANDIK’A

Ekyäk

YA’A KËNËN 
WANDIK

SEISYO YAPOK

Ïntä yäntopak 
ÏNTA YÄNTOPAK

ÏNPA 
CHÏWÏYÄ  

YAKA

WAKKURO YAMBAKA’E DADO YAKTEGN’ÄPO KËN Ö’ËNÏNG,

KËNTA YAMÄN’A WASHIPOTA CHIWÏYÄ BOKA DADO’ERE,

KËNTA WASIPO’A KÄNKUPOPAKPO ECHIWIYAKÄNKE, 

ÏNTA YÄNTOPAK YANDIK’ÄPO YAWA, KËNTA KANDIK O’Ë AYANDA KËN EWA’APA,

WAKKURU ËWÄKYÄK’A GANA KANDIK O’Ë.

El 22 de julio de 2002, los representantes de las 

organizaciones políticas, religiosas, del Gobierno y de 

la sociedad civil firmaron el compromiso de trabajar, 

todos, para conseguir el bienestar y desarrollo del 

país. Este compromiso es el Acuerdo Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con libertad 

sus opiniones a partir del diálogo abierto y 

enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUCIÓN GRATUITA  
PROHIBIDA SU VENTA

HIMNO NACIONAL
CORO

Somos libres, seámoslo siempre,
y ante niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL

ESCUDO NACIONAL

BANDERA NACIONAL

SÍMBOLOS DE LA PATRIA

Wambo imändoyapu wamänöpoe 4 nëök

PERÚ Ministerio
de Educación

